
༄༅།  །བདག་གསི་ཕ་ཡུལ་ལ་བཅངས་པའ་ིབརྩེ་སམེས་དང་མཚ་ོབདོ་ 

མཐོ་སྒང་ག་ིསྐྱེ་ཁམས་སྲུང་སྐྱོབ།①

——  སྐུ་ཞབས་བློ་བཟང་ལྷུན་གྲུབ་རྡོ་རྗེ་ལ་བཅར་འདྲི་ཞུས་པ།

ལི་ཁྲེན་ཧྲེང་གིས་བཅར་འདྲི་བྱས།  ཉྭ་ནག་མགོན་པོ་ཚེ་རིང་གིས་བསྒྱུར་ཅིང་མཆན་བཏབ། 

ནང་དོན་གནད་བསྡུས།  སྐུ་ཞབས་བློ་བཟང་ལྷུན་གྲུབ་རྡོ་རྗེ་ནི་རང་རྒྱལ་གྱི་སྐྱེ་ཁམས་མིའ་ིརགིས་རགི་པའ་ིཞབི་འཇུག་ཁྱབ་ཁངོས་ཀྱི་མཁས་

པ་གྲགས་ཅན་ཞགི་ཡནི།  2020ལོའ་ིཟླ་དང་པའོ་ིཟླ་མགརོ།  ཀྲུང་ག་ོསྤྱི་ཚགོས་ཚན་རགི་ཁང་མི་རགིས་རགི་པ་དང་མིའ་ིརགིས་རགི་པ་ཞབི་

འཇུག་སུའོ་ཡི་ཆེད་མཁས་པས་ཆེད་དུ་ཁོང་ལ་བཅར་འདྲི་ཞུས་པར།  སྐུ་ཞབས་བློ་བཟང་གིས་རང་ཉིད་ཀྱིས་བོད་ཁུལ་གྱི་སྐྱེ་ཁམས་ཁོར་

ཡུག་སྲུང་སྐྱོབ་ཞིབ་འཇུག་ལ་གཞོལ་བའི་བསམ་བློའི་འགྱུར་ལྡོག་གི་བརྒྱུད་རིམ་བརྗོད་པ་བརྒྱུད།  རང་གིས་གཙོ་སྐྱོང་གནང་བའི《མཚོ་

བདོ་མཐོ་སྒང་ག་ིཁརོ་ཡུག་དང་འཕལེ་རྒྱས》དང《མཚ་ོབདོ་མཐོ་སྒང་ག་ིཁརོ་ཡུག་དང་ར་ིཆུའ་ིརགི་གནས》ཞསེ་པའ་ིཞབི་འཇུག་ལས་གཞ་ི

གཉིས་ཀྱི་གྲུབ་འབྲས་དང་འཕལེ་རམི་གྱི་སྐོར་ང་ོསྤྲོད་གནང་སྟེ།  ཁངོ་གསི་མཚ་ོབདོ་མཐོ་སྒང་ག་ིསྐྱེ་ཁམས་ཁརོ་ཡུག་སྲུང་སྐྱོབ་བྱ་རྒྱུ་ད་ེཀྲུང་

ག་ོཧྲིལ་པ་ོདང་ཐ་ན་འཛམ་གླིང་ཡངོས་ལ་གལ་ཆེའ་ིདནོ་སྙིང་ལྡན་ཚུལ་གསུངས་པ་དང་།  དུས་ཡུན་རངི་པརོ་ས་གཞ་ིའདརི་འཚ་ོབ་སྐྱེལ་

བའི་བོད་རིགས་མི་དམངས་ལ་རང་བྱུང་ཁམས་ལ་སྟུན་པ་དང་ཁོར་ཡུག་སྲུང་སྐྱོབ་བྱེད་པའི་སྐྱེ་ཁམས་རིག་གནས་ཀྱི་རིན་ཐང་ལྟ་བ་དང་

སྲོལ་རྒྱུན་གྱི་བློ་གྲོས་ཆ་ཚང་ཞགི་ཆགས་ཡདོ་པས།  ང་ཚསོ་དེའ་ིཁྲོད་ཀྱི་མཚ་ོབདོ་མཐོ་སྒང་ག་ིསྐྱེ་ཁམས་ཁརོ་ཡུག་སྲུང་སྐྱོབ་བྱེད་པའ་ིདེང་

རབས་ཀྱི་དནོ་སྙིང་འཚལོ་བསྡུ་དང་ལགེས་སྒྲིག་བྱ་དགསོ་ཚུལ་སོགས་གསུངས་སོ།  ། 

གནད་ཚགི  བདོ་ཀྱི་ར་ིཆུའ་ིརགི་གནས།  སྐྱེ་ཁམས་མིའ་ིརགིས་རགི་པ།  མཚ་ོབདོ་མཐོ་སྒང་ག་ིཁརོ་ཡུག་སྲུང་སྐྱོབ། 

ཀྲུང་གའིོ་དཔེ་དབེ་དབྱེ་རྟགས།  X37                 ཡིག་ཚང་མཚནོ་བྱང་།  A             རྩོམ་གྱི་ག་ོརིམ་ཨང་སྒྲིག  2096-5788(2024)04-0186-18

རྩོམ་པ་པོ་ངོ་སྤྲོད།  ལི་ཁྲེན་ཧྲེང་།  ཀྲུང་ག་ོསྤྱི་ཚགོས་ཚན་རགི་གླིང་མི་རགིས་རགི་པ་དང་མིའ་ིརགིས་རགི་པ་ཞབི་འཇུག་ཁང་ག་ིཞབི་འཇུག་

ལག་རགོས་པ་ཡནི།  བློ་བཟང་ལྷུན་གྲུབ་རྡོ་རྗེ།  ཀྲུང་གའོ་ིམཚ་ོབདོ་མཐོ་སྒང་ཞབི་འཇུག་ལྷན་ཚགོས་དང་ཀྲུང་ཧྭ་ཁརོ་ཡུག་སྲུང་སྐྱོབ་རྒྱལ་

ཡོངས་མཉམ་འབྲེལ་ལྷན་ཚོགས་ཀྱི་རྒྱུན་ལས་ལས་འཛིན་ཡིན།  ཉྭ་ནག་མགོན་པོ་ཚེ་རིང་།  ནུབ་བྱང་མི་རིགས་སློབ་གྲྭ་ཆནེ་མོའི་ཀྲུང་གོའི་

སྐད་ཡགི་རྩོམ་རགི་རགི་གནས་ཚན་ཁག་ག2ི022ལོའ་ིགནའ་རབས་ཡགི་ཚང་རགི་པའ་ིའབུམ་རམས་ཞབི་འཇུག་སློབ་མ་ཡནི། 

① རྩོམ་ཡགི་འད་ིནི་ཀྲུང་ག་ོསྤྱི་ཚགོས་ཚན་རགི་གླིང་མི་རགིས་རགི་པ་དང་མིའ་ིརགིས་རགི་པ་ཞབི་འཇུག་ཁང་ག་ིསྐུ་ཞབས་ལི་ཁྲེན་ཧྲེང(李晨升)གསི་བློ་བཟང་

ལྷུན་གྲུབ་རྡོ་རྗེ་ལ་བཅར་འདྲི་བྱས་པའ་ིརྩོམ་ཡིག་སྟེ། 《三峡论•理论版》2020ལོའ་ིདབེ4པའ་ིསྟེང་བཀདོ་ཡདོ། 

བཅར་འདྲི་བྱ་ཡུལ་མཚམས་སྦྱོར་མདོར་བསྡུས།  སྐུ་

ཞབས་བློ་བཟང་ལྷུན་གྲུབ་རྡོ་རྗེ་ལགས་ནི1948ལོར་མཚོ་

སྔོན་ཞིང་ཆེན་མཚོ་ལྷོ་བོད་རིགས་རང་སྐྱོང་ཁུལ་ཐུན་ཏེ་

རྫོང་དུ་འཁྲུངས།  ཅི་ལིན་སློབ་ཆེན་དུ་དཔལ་འབྱོར་རིག་

པའི་རབ་འབྱམས་ཞིབ་འཇུག་སློབ་མའི་བསླབ་གནས་

བླངས།  1978ལོ་ནས1984ལོའི་བར་དུ་ཁོང་གིས་སྔ་རྗེས་

སུ་གུང་གཞོན་ཚོགས་པ་མཚོ་སྔོན་ཞིང་ཆེན་མཚོ་ལྷོ་བོད་

རིགས་རང་སྐྱོང་ཁུལ་གྱི་ཏང་ཨུའི་ཧྲུའུ་ཅི་དང་།  ཞིན་ཧེ་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

རྫོང་གི་ཏང་ཨུའི་ཧྲུའུ་ཅི།  མཚོ་ལྷོ་ཁུལ་གྱི་ཁུལ་དཔོན་

བཅས་ཀྱི་འགན་རིམ་པར་བཞེས།  1985ལོ་ནས1995ལོའི་

བར་དུ་སྔ་རྗེས་སུ་གུང་གཞནོ་ཚགོས་པ་ཐོན་ཀྲུང་དབྱང་ག་ི

ཧྲུའུ་ཅ་ིཁྲུའུ་ཡ་ིཧྲུའུ་ཅ་ིདང་།  རྒྱལ་ཡངོས་གཞནོ་ནུ་མཉམ་

འབྲེལ་ལྷན་ཚོགས་ཀྱི་རྒྱུན་ལས་ཀྲུའུ་ཞི་གཞོན་པ།  ཀྲུང་

གོའི་བོད་རིག་པ་ཞིབ་འཇུག་ལྟེ་གནས་ཀྱི་ཏང་ཙུའུ་ཧྲུའུ་

ཅི་གཞོན་པ་དང་སྤྱི་ཁྱབ་ལས་འཛིན་གཞོན་པ་བཅས་ཀྱི་

འགན་བཞེས།  1995ལོའི་རྗེས་སུ་ཀན་སུའུ་ཞིང་ཆེན་གྱི་

འགོ་འཛིན་གཞོན་པ་དང་ཀན་སུའུ་ཞིང་ཆེན་ཏང་ཨུའི་

རྒྱུན་ཨུ།  ཞིང་ཆེན་ཏང་ཨུའི་སྲིད་ཁྲིམས་ཨུ་ལྷན་གྱི་ཧྲུའུ་

ཅི།  ཞིང་ཆེན་སྲིད་གྲོས་ཀྱི་ཀྲུའུ་ཞི་གཞོན་པ།  ཞིང་ཆེན་མི་

དམངས་འཐུས་ཚོགས་ཀྱི་རྒྱུན་ལས་ཨུ་ལྷན་གྱི་ཀྲུའུ་རེན་

གཞོན་པ་བཅས་ཀྱི་འགན་བཞེས།  2011ལོར་ཀྲུང་གོའི་

བོད་རིག་པ་ཞིབ་འཇུག་ལྟེ་གནས་སུ་ལོག་ནས་སྤྱི་ཁྱབ་

ལས་འཛིན་གཞོན་པའི་འགན་བཞེས།  ཁོང་གིས་ཀྲུང་གོའི་

མཚོ་བོད་མཐོ་སྒང་ཞིབ་འཇུག་ཚོགས་པའི་ལས་འཛིན་

འག་ོགཙ་ོགཞནོ་པ་དང་ཀྲུང་ཧྭ་ཁརོ་ཡུག་སྲུང་སྐྱོབ་མཉམ་

འབྲེལ་ལྷན་ཚོགས་ཀྱི་རྒྱུན་ལས་ལས་འཛིན་གྱི་འགན་

བཞེས་པའི་ཞོར་དུ།  ལན་ཀྲོའུ་སློབ་ཆེན་དང་།  ཀན་སུའུ་

སྲིད་ཁྲིམས་སློབ་གླིང་།  ནུབ་བྱང་མི་རིགས་སློབ་ཆེན།  ལྷོ་

ནུབ་མི་རིགས་སློབ་ཆེན།  ཡུན་ནན་མི་རིགས་སློབ་ཆེན་

བཅས་ཀྱི་གདན་ཞུས་དགེ་རྒན་ཆེན་མོ་དང་མཚོ་སྔོན་མི་

རགིས་སློབ་ཆེན་གྱི“ཁུན་ལུན་མཁས་དབང”དང་དགེ་རྒན་

ཆེན་མོ།  འབུམ་རམས་པའི་སློབ་དཔོན་བཅས་ཀྱི་འགན་

གཅགི་ལྕོགས་སུ་བཞསེ་ཡདོ།  སྐུ་ཞབས་བློ་བཟང་ལྷུན་གྲུབ་

རྡོ་རྗེས་ད་ལྟའི་བར་དུ་མཚོ་བོད་མཐོ་སྒང་གི་སྐྱེ་ཁམས་

ཁོར་ཡུག་ཞིབ་འཇུག་དང་སྲུང་སྐྱོབ་ལས་དོན་ལ་གཞོལ་

ཞིང་།  ལྷག་པར་དུ་བོད་རིགས་ཀྱི་སྲོལ་རྒྱུན་རིག་གནས་

ཁྲོད་ཀྱི་སྐྱེ་ཁམས་ཁོར་ཡུག་སྲུང་སྐྱོབ་ཀྱི་འདུ་ཤེས་སྔོག་

འདོན་གྱི་རིགས་ལམ་ནན་བཤད་གནང་བས་རིག་གཞུང་

ལས་རིགས་དང་སྤྱི་ཚོགས་ལ་ཤུགས་རྐྱེན་ཟབ་མོ་ཐེབས་

ཡོད།  2020ལོའི་ཟླ་དང་པོའི་ཟླ་མགོར་ཀྲུང་གོ་སྤྱི་ཚོགས་

ཚན་རིག་གླིང་གི་མི་རིགས་རིག་པ་དང་མིའི་རིགས་རིག་

པ་ཞིབ་འཇུག་སུའོ་ཡི་ཐོན་ཁུངས་ཁོར་ཡུག་དང་སྐྱེ་ཁམས་

མིའི་རིགས་རིག་པ་ཞིབ་འཇུག་ཁང་གིས་ཁོང་ལ་བཅར་

འདྲི་ཞུས།  ད་རེས་ཀྱི་བཅར་འདྲིའི་དམིགས་ཡུལ་གཙོ་བོ་

ནི་ཁོང་གི་མྱོང་བ་དངོས་བརྒྱུད་དེ་ཁོང་གིས་མཚོ་བོད་

མཐོ་སྒང་ག་ིསྐྱེ་ཁམས་སྲུང་སྐྱོབ་ཞབི་འཇུག་དང་།  དེ་ལས་

ཀྱང་མ་ིདང་སྐྱེ་ཁམས་ཁོར་ཡུག་བར་གྱི་འབྲེལ་བའི་བཞེད་

དགངོས་སྐོར་ཤསེ་རྟོགས་བྱ་རྒྱུ་ད་ེཡནི་ནོ།  ། 

ལི་ཁྲེན་ཧྲེང་།  རྒན་བློ་བཟང་ལགས།  སྐུ་ཁམས་

བཟང་།  ཁྱེད་དང་མཇལ་བའི་གོ་སྐབས་བྱུང་བར་ཧ་ཅང་

དགའ་བྱུང་།  ཀྲུང་དབྱང་དང་ས་གནས་སྲིད་གཞུང་།  དེ་

བཞིན་ཞིབ་འཇུག་སྡེ་ཁག་ཏུ་ཕྱག་ལས་ཡུན་རིང་གནང་

མཁན་བོད་རིགས་ལས་བྱེད་པ་དང་ཆེད་མཁས་པ་ཞིག་

གི་ངོས་ནས།  ཁྱེད་ཀྱིས་རྒྱལ་ཁབ་དང་བོད་ཁུལ་གྱི་འཕེལ་

རྒྱས།  ལྷག་པར་དུ་སྐྱེ་ཁམས་ཁོར་ཡུག་སྲུང་སྐྱོབ་ཐད་ཁ་

ཡདོ་ལག་ཡོད་ཀྱི་ལས་དནོ་མང་པ་ོབསྒྲུབས་ཡདོ་ལ།  རགི་

གཞུང་ཞིབ་འཇུག་གི་ཐད་དུའང་གཡུར་ཟའི་གྲུབ་འབྲས་

ཐོབ་ཡོད།  ཐེངས་འདིར་ཁྱེད་ཀྱིས་གསེར་ལས་ལྷག་པའི་

དུས་ཚོད་སྤྱད་ནས་བཅར་འདྲི་དང་ལེན་གནང་བ་ནི་ང་

ཚའོ་ིགཟི་བརྗིད་རདེ།  ཐོག་མར་ཁྱེད་ཀྱིས་རང་ཉིད་འཚར་

ལོངས་བྱུང་བའི་བརྒྱུད་རིམ་ངོ་སྤྲོད་དང་།  རྐྱེན་ཅི་ཞིག་

གིས་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ་ལ་དོ་སྣང་

འབྱུང་དུ་བཅུག་པའ་ིསྐོར་གསུང་རགོས་ཞུ།

བློ་བཟང་ལྷུན་གྲུབ་རྡོ་རྗེ།  1948ལོར་ང་རང་བདོ་རགིས་ 

འབྲོག་ཁྱིམ་ཞགི་ཏུ་སྐྱེས།  བདོ་རགིས་ནི་འབྲོག་པ་དང་རངོ་ 

པ།  གྲོང་ཁྱེར་བ།  དགནོ་པའ་ིདག་ེའདུན་པ་བཅས་ཀྱིས་གྲུབ་ 

ཡོད།  བཅིངས་འགྲོལ་སྔོན་ལ་མ་པུའུ་ཧྥང(1903-1975) 

གིས་མཚོ་སྔོན་ལ་དབང་སྒྱུར་བྱེད་སྐབས་འབྲོག་པ་རྣམས་ 

ཀླ་ཀློར་རྩི་བཞིན་ཡོད།  བོད་རིག་པར་ཞིབ་འཇུག་གནང་ 

མཁན་ཀུན་གྱིས་ཤེས་གསལ་ལྟར།  ཆིང་རྒྱལ་རབས་ནས་ 

བཟུང“ཙང”(藏)ཞསེ་པའ་ིམིང་འད་ིགཞ་ིནས་ཁྱབ་གདལ་བྱུང་ 

བ་དང་།  དའེ་ིཡར་སྔོན་དུ“ཐུ་བྷོད”(吐蕃)ཅསེ་འབདོ་ཀྱིན་ 

ཡདོ་ཅངི་།  ནུབ་བྱང་ག་ིབདོ་རགིས་ལ“ཞ་ིཧནྥ”(西番)ཞསེ་ 

འབོད།  ལོ་རྒྱུས་སུ་ནུབ་བྱང་གི་བོད་རིགས་རྣམས་ཁག་

གསུམ་དུ་དབྱེ་བ་སྟེ།  ད་ེལས་སྐོར་ཞགི་གསི་རྩྭ་ཆུ་དདེ་ནས་

གནས་སྤོའི་འཚོ་བ་སྐྱེལ་བཞིན་ཡོད་པ་དང་ཁྱིམ་ཐོ་མེད་

ཅིང་སྲིད་གཞུང་ལ་ཁྲལ་ཡང་འཇལ་བཞིན་མེད་པས་དེར་

ཡེ་ཧྥན(野番)ཞེས་འབོད་ཀྱིན་ཡོད།  ཁ་གཅིག་ཞིང་ལས་

ཐོན་སྐྱེད་ལ་གཞལོ་ཞངི་གཞསི་ཆགས་ནས་འཚ་ོབ་སྐྱེལ་བ་

དང་སྲིད་གཞུང་ལ་དཔྱ་ཁྲལ་འཇལ་བར་མ་ཟད་ཁྱིམ་ཐོ་

ཡང་ཡོད་པས་ཧྲུའུ་ཧྥན(熟番)ཞེས་འབོད་ཀྱིན་ཡོད།  ད་

དུང་མཚོ་སྔོན་གྱི་ཙངོ་ཁ་དང་སྟོང་སྐོར་རྒྱུད་ཀྱི་བདོ་རགིས་

རྣམས་ལ་ཅ་ཞ་ིཧནྥ(家西番)ཞསེ་འབདོ་ཚུལ་ཞགི་ཀྱང་ཡདོ།a

a འདརི་ཡ་ེཧནྥ་དང་ཧྲུའུ་ཧནྥ།  ཅ་ཞ་ིཧནྥ་ཞསེ་པ་ནི་མ་ཡགི“野番、熟

番、家西番”གྱི་སྒྲ་སྒྱུར་ཡནི།  རྒྱའ《ིལོ་རྒྱུས་སྲིད་སྐྱོང་མ་ེལོང》སོགས་སུ་

ཆཱང་རགིས་ལ“生羌”དང“熟羌”ཞསེ་རགིས་གཉིས་སུ་དབྱེ་བ་ལྟར།  ཉ་ེ

རབས་ཀྱི་མཚོ་སྔོན་གཙོས་ས་གནས་ལོ་རྒྱུས་དང་དམངས་ཁྲོད་དུ་

ཡང་ནུབ་བྱང་ག་ིབདོ་པ་ལ།  “野番、熟番、家西番”ཟརེ་བའ་ིའབདོ་

སྟངས་ཤགི་ཡདོ་པར།  ཕྱུགས་ལས་གཉརེ་མཁན་འབྲོག་པར“野番”ཞསེ་

དང་ཞིང་ལས་གཉེར་མཁན་ཞིང་པར“熟番”ཞེས་དང་།  ཡང་སྐབས་

དའེ་ིས་གནས་སྲིད་གཞུང་ག་ིམངའ་འགོ་ཏུ་ཚུད་མདེ་པའ་ིབདོ་རགིས་

ཚོ་པར“野番”དང་།  ཚུད་པའི་བོད་རིགས་ཚོ་པར“熟番”ཞེས་བསྒྱུར་

པ་དང་།  ཡང་གཤིས་ཀ་དང་འཚོ་བ་སྐྱེལ་སྟངས་ཀྱི་ཆ་ནས་རྒོད་ལ་

ཤོར་ཅིང་རྩུབ་མོའི་རིགས་ལ“野番”ཞེས་དང་དཔལ་ཡོན་དང་ཤེས་

རིག་གི་ཕྱོགས་སུ་སྙེག་པ་ལ“熟番”ཞེས་ཀྱང་བསྒྱུར་ཡོད།  ཡང་འཚོ་

གནས་ཁོར་ཡུག་གི་ཆ་ནས་རི་མཐ་ོལུང་གཟར་དུ་འཚོ་ཞིང་རྒྱ་རིགས་

དང་ཁ་ཐག་རིང་བར“野番”དང་།  ས་བབ་དམའ་ལ་ཞིང་ལས་ཁོར་

ཡུག་ཏུ་འཚོ་ཞིང་རྒྱ་རིགས་ཀྱི་མི་སྡེ་དང་ཁ་ཐག་ཉེ་བར“熟番”ཞེས་

ཀྱང་བསྒྱུར་ཡདོ།“家西番”  ཞསེ་པ་ཡང་བདོ་རགིས་ཚོ་པའ་ིཁྲོད་དུ་ས་

ཁོངས་ཀྱི་ཆ་ནས་རྒྱ་རིགས་དང་འདྲེས་སྡོད་བྱས་ཡོད་པ་དང་།  སྐད་

དང་འཚོ་བ།  གོམས་སྲོལ་སོགས་རྒྱ་རིགས་དང་ཕལ་ཆེར་འདྲ་བ་ལ་

ཟརེ་བས།  དམངས་ཁྲོད་ཀྱི་སྐད་ཆ་ལྟར་ན།  རྒྱ་མ་བདོ་དམ་རྒྱ་མ་རངོ་

ཞེས་ཀྱང་བསྒྱུར་ཡོད།  ཡིན་ན་ཡང་ད་ལྟ་འདི་དག་ལ་གཅིག་གྱུར་གྱི་

སྒྱུར་སྟངས་གཏན་ཆགས་པ་ཞགི་བྱུང་མེད་པས།  འདརི་སྐབས་བབ་ཀྱི་

བརྗོད་བྱའ་ིདནོ་དང་མི་འགལ་བའ་ིཕྱིར་སྒྲ་སྒྱུར་བྱས་པ་ཡནི། 

  ཁོང་ཚོ་རྒྱ་རིགས་ས་ཁུལ་དང་ཐག་ཉེ་བ་དང་ཕན་ཚུན་

བར་གྱི་འབྲེལ་འདྲིས་ཀྱང་མང་བས་ཕལ་ཆེ་བས་རྒྱ་སྐད་

བཤད་ཤེས།  འབོད་སྟངས་དེ་དག་ཚང་མ་ནི་སྤྱི་ཚོགས་

རྙིང་པར་མི་རིགས་གཞན་ལ་མཐོང་ཆུང་བྱེད་པའི་སྐབས་

ཀྱི་བཤད་ཚུལ་ཡིན་པ་སྨོས་ཅི་དགོས།  ཀྲུང་གོ་གསར་པའི་

ཏང་དང་རྒྱལ་ཁབ་ཀྱིས་མི་རིགས་འདྲ་མཉམ་གྱི་སྲིད་

ཇུས་གསར་པ་ལག་བསྟར་བྱས་རྗེས་འབོད་སྟངས་དེ་དག་

ཡངོས་སུ་མི་སྤྱོད་པར་གྱུར།

ང་ནི་འབྲོག་ཁྱིམ་ཞིག་ཏུ་སྐྱེས་པ་ཡིན།  སྤྱི་ཚོགས་

རྙིང་པར་བོད་ཁུལ་དུ་དེང་རབས་ཀྱི་སློབ་གྲྭ་ཧ་ཅང་

ཉུང་ཞིང་དགོན་པའི་ནང་དུ་ད་གཟོད་ཆོས་ལུགས་རིག་

གནས་ཀྱི་སློབ་གསོ་སྤེལ་བཞིན་ཡོད།  རྒྱལ་ཁབ་དབུ་

བརྙེས་མ་ཐག་ཀྱང་གནས་བབ་དེ་འདྲ་འདུག  1955ལོ་

ནས1957ལོའི་བར་ངས་དགོན་སྡེར་བོད་ཡིག་སློབ་སྦྱོང་

བྱས་པ་དང་ཕྱིས་སུ་རྒྱལ་ཁབ་ཀྱིས་བོད་ཁུལ་དུ་དེང་

རབས་ཀྱི་སློབ་གྲྭ་བཙུགས་པས།  1958ལོར་ཁོ་བོ་རང་ཁྱིམ་

དང་བྲལ་ཏེ་དེང་རབས་ཀྱི་སློབ་གྲྭར་ཞུགས།  ང་ལ་གཅེན་

གཅུང་བདུན་ཡོད་པ་ལས་གཞན་དྲུག་ལ་སློབ་གསོ་མྱོང་

བའི་གོ་སྐབས་མ་བྱུང་བས་ད་ལྟ་སྔར་བཞིན་འབྲོག་ལས་

གཉེར་བཞིན་ཡོད།  ང་རང་ཆུང་དུས་ནས་ཨ་ཞང་གི་ཁྱིམ་

དུ་བཅོལ་བ་དང་ཁོང་གིས་རྫོང་མཁར་དུ་ལས་ཀ་བྱེད་

ཀྱིན་ཡོད་པས་སློབ་གྲྭར་འགྲོ་བའི་སྐལ་བ་བྱུང་།  བྱ་བའི་

ལས་རྐང་དུ་ཞུགས་རྗེས།  མི་ལ་ལས་ང་ལ་ཁྱེད་རང་ད་

ལྟ་ཞིང་ཆེན་རིམ་པའི་ལས་བྱེད་པ་ཡིན་པས་ཕ་མ་དང་

ནང་མི་གྲོང་ཁྱེར་དུ་མི་སྤོ་བའི་རྒྱུ་མཚན་ཅི་ཡིན་ཞེས་

དྲིས་མྱོང་།  ངས་ཀྱང་སྔོན་ཆད་དོན་འདི་ཁྱིམ་མི་དང་

གྲོས་སྡུར་བྱས་མྱོང་།  འོན་ཀྱང་ཁོ་ཚོ་ཚང་མ་འཐད་པ་མི་

འདུག  ངའི་ཨ་ཞང་ཡང་ལས་འཁྱུར་ངལ་གསོ་བྱས་རྗེས་

གྲོང་ཁྱེར་དུ་འདུག་མ་འདོད་པར་ཕྱིར་ཕ་ཡུལ་དུ་ལོག་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

ནས་ཨ་མར་བདག་སྐྱོང་བྱས།  ཁོང་ཚོ་མི་རབས་ནས་མི་

རབས་བར་རྩྭ་ཐང་དུ་འཚོ་བ་སྐྱེལ་བས་གནས་གཞན་

དུ་འགྲོ་འདོད་མི་འདུག  ཡང་གཅིག་བཤད་ན་ང་རང་

ཡང་རང་ཉིད་འཚར་ལོངས་བྱུང་ཞིང་དྲིན་གྱིས་བསྐྱངས་

པའི་ས་ཆ་དེར་ཞེན་ཆགས་དང་དགའ་ཞེན་གྱིས་ཁེངས་

ཡོད།  མི་གཞན་གྱིས་ང་ལ།  “བློ་བཟང་།  ཁྱེད་ཀྱི་ཁྱིམ་པེ་

ཅིན་དུ་ཡོད་དམ”ཞེས་འདྲི་ཐེངས་རེར།  ངས་རྒྱུན་དུ་ཁོ་

ཚོར།  པེ་ཅིན་དུ་ང་ལ་སྡོད་ས་ཡོད་མོད།  འོན་ཀྱང་ངའི་

ཁྱིམ་དེ་རུ་མེད་ལ།  ལན་ཀྲོའུ་དང་ཆབ་ཆ།  ཐུན་ཏེ་རྫོང་

མཁར(ངས་སྔོན་ཆད་ལས་ཀ་དང་འཚོ་བ་སྐྱེལ་མྱོང་སའི་

ས་ཆ)དུའང་མེད་ཅེས་ལན་བཏབ་པ་ཡིན།  ངའི་ཁྱིམ་ནི་

མཚོ་སྔོན་ཞིང་ཆེན་མཚོ་ལྷོ་ཁུལ་ཐུན་ཏེ་རྫོང་ཐང་མགོ་

གྲོང་རྡལ་དུ་ཡོད།  དེ་རུ་ངའི་ལྟེ་ཁྲག་འཕོ་སའི་སྦྲ་ནག་

ཡོད།  ད་ལྟ་སྦྲ་ནག་མང་པོ་མེད་ཀྱང་ངེད་ཚང་གི་སྦྲ་ནག་

ལ་ངའི་གཅུང་པོས་ད་དུང་བདག་སྐྱོང་བྱས་ཡོད།  ད་

སྐབས་ཁོ་ཚོར་སྡོད་སའི་ཁང་པ་ཡོད་པ་སྨོས་མ་དགོས་

མོད།  སྦྲ་ནག་ནི་མེས་པོས་ང་ཚོར་བཞག་པའི་རྒྱུ་ནོར་

དང་ཁྱིམ་རྒྱུད་ནོར་བུ་ཉག་ཅིག་ཡིན་པས།  དབྱར་ཁ་

སླེབས་ཐེངས་རེར་ཁོ་ཚོས་ད་དུང་སྦྲ་ནག་ཕུབ་སྟེ་ཉི་མར་

ལྡེ་བ་དང་།  ཆར་པས་བརླན་པ།  དུད་པ་བདུག་པ་སོགས་

བྱས་ཏེ་འབུས་བཟའ་བ་སོགས་སྔོན་འགོག་བྱེད་ཀྱིན་

ཡོད།  ངས་རྒྱུན་དུ་སྦྲ་ནག་དེ་དང་སྦྲ་ནག་ཕུབ་པའི་ས་ཆ་

དེ་ནི་ངའི་ཁྱིམ་ཡིན་ཞེས་བཤད་ཀྱིན་ཡོད། 

ངས་སྐྱེ་ཁམས་ཁོར་ཡུག་སྲུང་སྐྱོབ་ཀྱི་ཞིབ་འཇུག་

བྱས་ནས་ལོ་ངོ་བཞི་བཅུ་སོང་འདུག  དུས་རབས་གོང་

མའི་ལོ་རབས80པའི་སྐབས་སུ་རྒྱལ་ཁབ་ཀྱིས་ཀྱང་ཁོར་

ཡུག་སྲུང་སྐྱོབ་བྱ་དགོས་ཞེས་བཏོན་ཡོད་མོད།  འོན་

ཀྱང་སྐབས་དེར་ཀྲུང་གོའི་ཕྱོགས་ཡོངས་ཀྱི་དཔལ་འབྱོར་

འཕེལ་རྒྱས་ཀྱི་ཆུ་ཚད་ཅུང་དམའ་བ་དང་།  ས་གནས་ཀྱི་

དངོས་ཡོད་བྱ་བའི་ཁྲོད་ཁོར་ཡུག་སྲུང་སྐྱོབ་བྱ་རྒྱུ་དེ་ད་

དུང་ཆེས་གནད་འགག་ཏུ་འཛིན་ཐུབ་ཀྱི་མི་འདུག  ངས་

རང་ཉིད་ཀྱི་མྱོང་བ་དངོས་བརྒྱུད་པ་དང་།  ལྷག་པར་དུ་

ཕ་ཡུལ་གྱི་ཁོར་ཡུག་ལ་འགྱུར་ལྡོག་ཆེན་པོ་བྱུང་བ་བརྒྱུད་

དེ་ཁོར་ཡུག་སྲུང་སྐྱོབ་ཀྱི་གལ་ཆེའི་རང་བཞིན་ལ་ངོས་

འཛིན་ཐོབ་བྱུང་།  ངའི་ཕ་ཡུལ་གྱི་རྩྭ་ཐང་དེའི་མིང་ལ་

འབའ་ཡུལ་རྩྭ་ཐང་ཟེར་ལ་ཤིན་ཏུ་མཛེས་སྡུག་ལྡན་པ་

ཞིག་ཡིན།  སྔོན་ཆད་དབྱར་དུས་སུ་རྩྭ་ཐང་གི་གང་སར་

ན་འདམ་གྱིས་བཟུང་ཡོད་པས་བྱིས་པ་ན་འདམ་ནང་

རྩེད་མོ་རྩེ་བར་འགྲོ་དུས་གཟབ་གཟབ་མ་བྱས་ཚེ་ནང་དུ་

འབྱིང་བའི་ཉེན་ཁ་ཡོད།  དགུན་དུས“དགུན་སར”སྡོད་

པ་དང་དེ་གར་རྩྭ་ཉག་རིང་ལ་རྫོང་མཐུག་པོར་སྐྱེས་ཡོད་

པས་རྒན་པ་དག་གིས་བྱིས་པ་རྣམས་རྩྭ་གསེང་དུ་སོང་

ཚེ་བོར་འགྲོ་བར་སེམས་ཁྲལ་བྱེད་བཞིན་ཡོད།  སྐབས་

དེ་དུས་ངའི་ཕ་ཡུལ་གྱི་རྩྭ་ཐང་ནས་རི་བོ་ཞིག་བརྒལ་ཚེ་

ལྗང་སྟུག་སྟུག་གི་གདོད་མའི་ནགས་ཚལ་ཞིག་ཡོད།  དེར་

སྤྱང་ཀི་ཡང་ཤིན་ཏུ་མང་པོ་ཡོད།  ང་རང་མགོ་ལོག་ཁུལ་

གྲོང་དུ་སློབ་འབྲིང་འགྲིམ་སྐབས་འཚོ་བར་དཀའ་ཚེགས་

ཧ་ཅང་ཆེ་བས་སློབ་མ་མང་པོ་ཞིག་ཉལ་ཁང་གཅིག་

ཏུ་འཚང་ཁ་བརྒྱབ་ནས་ཉལ་ཡོད་ཅིང་།  སྒོ་དང་སྒེའུ་

ཁུང་ཡང་མེད་པ་དང་དགོང་མོར་གནམ་གཤིས་ཤིན་ཏུ་

འཁྱག  ལན་རེར་སྤྱང་ཀི་ཡང་ནང་དུ་ཡོང་ནས་ང་ཚོ་དང་

མཉམ་དུ་ཉལ་གྱིན་ཡོད།  དེ་ལས་སྤྱང་ཀི་ཞིག་རྒྱུན་དུ་སྒོ་

ཁར་ཉལ་ལ།  ཐེངས་ཤིག་སློབ་གྲོགས་ཤིག་གི་འགྲམ་དུ་

ཡོང་ནས་ཉལ།  ང་ཚོས་སྤྱང་ཀི་དེ་བདའ་བར་རྩོམ་དུས་

ཁོས་བདའ་མི་དགོས།  སྤྱང་ཀིའི་ལུས་ན་དྲོད་འདུག་ཟེར། 

1958ལོར་གཞི་རྒྱ་ཆེན་པོས་རྩྭ་ཐང་གསར་སྦོལ་

བྱེད་འགོ ་ཚུགས།  དེ ་དུས་ངས་འདྲུད་འཐེན་འཁོར་

ལོས་ཞིང་རྨོ་འདེབས་བྱེད་པ་ཐེངས་དང་པོར་མཐོང་བ་

ཡིན།  ངའི་སྣང་ངོར་དེ་ནི་ཤིན་ཏུ་ངོ་མཚར་ལྡན་པ་ཞིག་

རེད།  མི་སེར་ཚོས་དེ་ལ“ལྕགས་གླང”ཞེས་འབོད་པ་དང་

ཚང་མ་བལྟ་རུ་འགྲོ་བཞིན་འདུག  སྐབས་དེར་རྨ་ཆུའི་

འབབ་རྒྱུད་ཀྱི་ས་ཆ་གཙོར་བྱས་ཏེ་སྐྱེལ་འདྲེན་སྟབས་

བདེ་བའི་ཆེད་དུ་ཉེ་འདབས་ཀྱི་གདོད་མའི་ནགས་ཚལ་

ཧ་ལམ་བཅད་ནས་ཚར།  1959ལོར་ང་རང་རྫོང་མཁར་

དུ་སློབ་གྲྭར་བསྐྱོད་ཅིང1968ལོར་འབྲིང་རིམ་ཆེད་ལས་

སློབ་གྲྭ་ནས་སློབ་མཐར་ཕྱིན།  ཁྱིམ་ཚང་གི་གྲལ་རིམ་

ཡག་པོ་མེད་པའི་རྐྱེན་གྱིས་ཕྱིར་ཕ་ཡུལ་དུ་ངལ་རྩོལ་ལ་

མངགས་བྱུང་།  སྐབས་དེར་ཕ་ཡུལ་གྱི་ཁོར་ཡུག་རྦད་

དེ་འགྱུར་ནས་རྩྭ་ཐང་ཞིང་རར་གྱུར་ཅིང་གདོད་མའི་

ནགས་ཚལ་ཉམས་པ་དང་ཆུ་བོ་ཡང་སྐམ་འདུག  ཡིན་

ན་ཡང་ངེད་ཚང་གི་སྒོ་མདུན་གྱི་ཆུ་ནག་ཅེས་པའི་ཆུ་བོ་

དེ་བཞུར་རྒྱུན་ཆད་མེད་པར་མ་ཟད་རང་འཐག་འཐག་

ཐུབ།  དེ་དུས་རང་འཐག་ཁང་སྲུང་མཁན་ནི་རུས་ལིའུ་

ཅན་གྱི་རྒྱ་རིགས་བགྲེས་པོ་ཞིག་སྟེ།  ཚང་མས་ཁོ་ལ“ཨ་ཁུ་

ལིའུ”ཞེས་འབོད།  ངས་ཟླ་གཉིས་ལྷག་ལ་ཁོ་དང་མཉམ་

དུ་རང་འཐག་དེ་བསྲུངས།  ལོ3གྱི་རྗེས་སུ་ང་ལ་ལས་ཀ་

བཀོད་སྒྲིག་བྱས་ཏེ་སླར་ཡང་ཕ་ཡུལ་དང་འབྲལ་དགོས་

བྱུང་།  དེ་ནས་བཟུང་ཕ་ཡུལ་དང་གྱེས་ཏེ་ཐག་རིང་དུ་

ཕྱིན།  1978ལོར་ཕྱིར་ཕ་ཡུལ་དུ་ལོག་རྗེས་སླར་ཡང་ཆུ་

འཐག་དེར་བལྟ་རུ་འགྲོ་འདོད་བྱུང་།  སྐབས་དེར་ནང་

མིས་ང་ལ་ཆུ་ནག་གི་ཆུ་སྐམ་པ་དང་ཆུ་འཐག་ཁང་ཡང་

ཞིག་རལ་དུ་སོང་ཡོད་ཟེར།  ང་རང་སྔར་གནས་སུ་སོང་

སྟེ་ཡུན་རིང་བཙལ་དུས།  ཆུ་འཐག་གི་བརྡར་གཉིས་

ཁེར་རྐྱང་ངང་རྩྭ་གསེང་དུ་ངོས་ཕྱེད་ཀ་ས་འོག་ལ་ཤོར་

འདུག  འདི་ནི་ལོ་ཉི་ཤུའི་རིང་གི་ངའི་ཕ་ཡུལ་གྱི་རང་བྱུང་

ཁོར་ཡུག་གི་འགྱུར་ལྡོག་རེད། 

ཕྱིས་སུ་ང་རང་པེ་ཅིན་དུ་བསྐྱོད་པ་དང་ལས་ཀའི་

གོ་སྐབས་དང་བསྟུན་ནས་ཀྲུང་གོའི་ས་ཁོངས་ཚང་མར་

བསྐྱོད།  འཛམ་གླིང་གི་རྒྱལ་ཁབ་དང་ས་ཁུལ་བརྒྱ་ལྷག་

ཏུ་བསྐྱོད་པས་མཐོང་རྒྱ་ཆེ་རུ་ཕྱིན་ལ།  རང་གི་ཕ་ཡུལ་གྱི་

ལོ་འདི་དག་རིང་གི་ཁོར་ཡུག་འཕོ་འགྱུར་ལ་ངོས་འཛིན་

གཏིང་ཟབ་བྱུང་།  མཚོ་བོད་མཐོ་སྒང་གི་སྐྱེ་ཁམས་ཁོར་

ཡུག་སྲུང་སྐྱོབ་བྱ་རྒྱུ་དེ་ནི་ཀྲུང་གོ་དང་ཐ་ན་འཛམ་གླིང་

ཧྲིལ་པོར་དོན་སྙིང་གལ་ཆེན་ལྡན།  1989ལོར་ང་རང་ཅི་

ལིན་སློབ་ཆེན་དུ་སོང་ནས་རྒྱལ་དམངས་དཔལ་འབྱོར་

འཆར་འགོད་དང་དོ་དམ་ཆེད་ལས་ཀྱི་ཞིབ་འཇུག་སློབ་

མའི་སློབ་ཚན་སྦྱངས།  སྐབས་དེར་མཛུབ་སྟོན་དགེ་རྒན་

གྱིས་ངའི་ལས་ཀའི་ཉམས་མྱོང་གཞིར་བཟུང་ནས་ང་ལ་

གཞི་རིམ་གྱི་གནད་དོན་བྱེ་བྲག་པར་ཞིབ་འཇུག་བྱ་རྒྱུའི་

གྲོས་གཞི་བཏོན་པར་བརྟེན།  ངས་རབ་འབྱམས་པའི་

མཐར་ཕྱིན་དཔྱད་རྩོམ་གྱི་ཁ་བྱང་དུ《མཚོ་བོད་མཐོ་སྒང་

གི་ཁོར་ཡུག་དང་འཕེལ་རྒྱས》གཏན་འཁེལ་བྱས།  དེ་ནི་

ང་རང་མཚོ་བོད་མཐོ་སྒང་གི་སྐྱེ་ཁམས་ཁོར་ཡུག་ཞིབ་

འཇུག་གི་ལམ་དུ་དངོས་སུ་བསྐྱོད་པར་བརྩིས་ཆོག

ལི་ཁྲེན་ཧྲེང་།  1993ལོར་ཁྱེད་རང་ཀྲུང་གོའི་བོད་

རིག་པ་ཞིབ་འཇུག་ལྟེ་གནས་སུ་ཕྱག་ལས་གནང་བར་

ཕེབས་རྗེས།  《མཚོ་བོད་མཐོ་སྒང་གི་ཁོར་ཡུག་དང་

འཕེལ་རྒྱས》ཞེས་པའི་ཞིབ་འཇུག་གི་ལས་གཞི་གཙོ་

སྐྱོང་གནང་འདུག  སྐབས་དེར་བློ་མཐུན་ཏེང་ཞའོ་ཕིང་

གིས“ལྷོ་ཕྱོགས་བཀའ་མོལ”གནང་རྗེས།  ཀྲུང་གོའི་བཅོས་

བསྒྱུར་སྒོ་འབྱེད་དུས་རིམ་གསར་པ་ཞིག་ཏུ་སླེབས་ཏེ་

ཕྱོགས་ཡོངས་ནས་ཕྱི་ཕྱོགས་སྒོ་འབྱེད་དང་དཔལ་འབྱོར་

འཛུགས་སྐྲུན་ལ་ཁ་ཕྱོགས་ནས།  ཁོར་ཡུག་སྲུང་སྐྱོབ་བྱ་

རྒྱུ་དེ་ད་དུང་རྒྱལ་ཁབ་ཀྱི་སྲིད་ཇུས་གཙོ་གནད་ཅིག་ཏུ་

བཟུང་མེད་པས།  ཁྱེད་ཀྱིས་རྐྱེན་ག་འདྲ་ཞིག་ལ་བརྟེན་

ནས་བོད་འབྲེལ་ས་ཁུལ་གྱི་ཁོར་ཡུག་སྲུང་སྐྱོབ་ཀྱི་གལ་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

ཆེའི་རང་བཞིན་ལ་དོ་སྣང་བྱུང་སྟེ།  མཚོ་བོད་མཐོ་སྒང་

གི་སྐྱེ་ཁམས་ཁོར་ཡུག་སྲུང་སྐྱོབ་བྱ་རྒྱུ་དེ་རྒྱལ་ཁབ་ཀྱི་

འཐབ་ཇུས་སུ་མཐོར་འདེགས་གཏོང་དགོས་ཞེས་བཏོན་

པ་ཡིན་ནམ། 

བློ་བཟང་ལྷུན་གྲུབ་རྡོ་རྗེ།  དུས་རབས་སྔོན་མའི་

ལོ་རབས90པར་ང་ཚོའི་རྒྱལ་ཁབ་ཀྱིས་ད་དུང་དཔལ་

འབྱོར་འཛུགས་སྐྲུན་ལྟེ་བར་བྱས་ཏེ་འཕེལ་རྒྱས་ཀྱི་མྱུར་

ཚད་ནན་བཤད་བྱེད་པ་དེ་ནི་རྒྱལ་ཁབ་ཀྱི་གནས་བབ་

ཀྱིས་གཏན་འཁེལ་བྱས་པ་ཞིག་རེད།  སྐབས་དེར་ང་ཚོའི་

ཐོན་སྐྱེད་ནུས་ཤུགས་ཀྱི་འཕེལ་རྒྱས་ཆུ་ཚད་ད་དུང་ཞན་

པས་གང་མགྱོགས་ངང་མི་དམངས་ཀྱི་འཚོ་བའི་ཆུ་ཚད་

ཀྱི་དགོས་མཁོ་མཐོ་རུ་གཏོང་རྒྱུ་ཁ་ཚ་དགོས་གཏུག་ཏུ་

གྱུར་ཡོད།  དེ་དུས“ཆུ་བཟང་མྱུར་སྐྱེལ”(好水快流)ཞེས་

བཏོན་པ་དེ་ནི་དུས་རབས་དེའི་ཀྲུང་གོའི་དཔལ་འབྱོར་

འཕེལ་རྒྱས་འཐབ་ཇུས་ཀྱི་འཕོ་འགྱུར་ཁྱད་ཆོས་ཚུར་སྣང་

བྱས་པ་ཞིག་རེད།  འོན་ཀྱང་ངས་དུས་ཡུན་རིང་པོར་གཞི་

རིམ་དུ་ལས་ཀ་བྱས་པ་དང་བོད་འབྲེལ་ས་ཁུལ་ལ་རྒྱུས་

ཆེ་བས་མཚོ་བོད་མཐོ་སྒང་གི་ལོ་དེ་དག་རིང་གི་འགྱུར་

ལྡོག་ཧ་ཅང་མགྱོགས་པ་དང་སྐྱེ་ཁམས་ཞན་འགྱུར་ཚབས་

ཆེ་བས་སྣང་ཆུང་བྱེད་མི་རུང་བ་རྟོགས།  ང་རང་འབྲེལ་

ཡོད་སྡེ་ཁག་མང་པོར་ཕྱིན་ཅིང་ཀྲུང་གོ་ཚན་རིག་གླིང་

གི་ཆེད་མཁས་པའི་རྒྱབ་སྐྱོར་ཐོབ་སྟེ“མཚོ་བོད་མཐོ་སྒང་

གི་ཁོར་ཡུག་དང་འཕེལ་རྒྱས”ཞེས་པའི་ཞིབ་འཇུག་ལས་

གཞི་ཞིག་གཙོ་སྐྱོང་བྱས།  ཞིབ་འཇུག་ལས་གཞི་དེ་རྗེས་

སུ་ཀྲུང་གོ་ཚན་རིག་གླིང་གི་གཙོ་གནད་ཞིབ་འཇུག་ལས་

གཞིའི་ནང་བཅུག་ནས་རིག་གཞུང་སྡེ་ཚན་ཁག་གི་ཆེད་

མཁས་པ་རྩ་འཛུགས་བྱས་ཏེ་ཟུར་མི་འདྲ་བའི་ཐོག་ནས་

མཚོ་བོད་མཐོ་སྒང་གི་ཁོར་ཡུག་འཕོ་འགྱུར་དང་གནམ་

གཤིས་འགྱུར་ལྡོག  སྐྱེ་ཁམས་སྲུང་སྐྱོབ།  སྲོལ་རྒྱུན་ཐོན་

ལས་བསྒྱུར་བཅོས་སོགས་ཀྱི་བརྗོད་གཞི་བཅུ་ལྷག་ལ་ཞིབ་

འཇུག་བྱས།  དེའི་དམིགས་ཡུལ་ནི་སྤྱི་ཚོགས་ཚན་རིག་

དང་རང་བྱུང་ཚན་རིག་ཟུང་འབྲེལ་གྱིས་མཚོ་བོད་མཐོ་

སྒང་གི་སྐྱེ་ཁམས་ཁོར་ཡུག་ཇེ་ལེགས་སུ་གཏོང་བ་དང་སྤྱི་

ཚོགས་རྒྱུན་མཐུད་འཕེལ་རྒྱས་འགྲོ་རྒྱུ་མངོན་འགྱུར་ཡོང་

ཆེད་རེད། 

ལས་གཞི་འདི་བརྒྱུད་དེ་ང་རང་ཉིད་ཀྱི་ཤེས་རྟོགས་

ཀྱང་མཐོར་འདེགས་བྱུང་།  སྔོན་ཆད་མཐོ་སྒང་ནས་

མཐོ་སྒང་གླེངས་ཏེ་འཕེལ་རྒྱས་དང་སྲུང་སྐྱོབ་ནི་འགྲོ་

ལུགས་ཙམ་དུ་སྙམ་པས།  མཚོ ་བོད་མཐོ་སྒང་གིས་

ཀྲུང་གོ་ཧྲིལ་པོ་དང་ཐ་ན་འཛམ་གླིང་ལ་ཐོན་པའི་དོན་

སྙིང་སྐོར་སྣང་མེད་དུ་བཞག་པ་རེད།  ངས་མཚོ་བོད་

མཐོ་སྒང་ནི“འབྱུང་ཁུངས་ལྔ”ཡིན་པའི་ལྟ་བ་བཏོན་

པ་ཡིན།a   དེ་ལས་འབྱུང་ཁུངས་དང་པོ་ནི“གྲང་ངར་

གྱི ་འབྱུང་ཁུངས”ཏེ །   མཚོ ་བོད་མཐོ ་སྒང་ནི ་ལྷོ ་སྣེ ་

དང་བྱང་སྣེ་ཕུད་པའི་སའི་གོ་ལའི་རིམ་པ་གསུམ་པ་

ཡིན།  མཚོ་བོད་མཐོ་སྒང་གི་མཚོ་འཕགས་མཐོ་ཚད་

ཆ་སྙོམས་སྨི4500ཡས་མས་དང་ལོ་རེའི་ཆ་སྙོམས་དྲོད་

ཚད0℃ལས་དམའ་བའི་རྒྱ་ཁྱོན་གྱིས་མཚོ་བོད་མཐོ་སྒང་

གི་ཕྱེད་ཀ་ཡན་བཟུང་ཡོད།  ཟླ་བ་དང་པོར་ས་ཆ་མང་

a “འབྱུང་ཁུངས་ལྔ”དང“ཨེ་ཤ་ཡའི་ཆུ་མཛོད”ནི་ཁོང་གི་མཚོ་བོད་

མཐོ་སྒང་ཞིབ་འཇུག་གི་ལྟ་བ་གལ་ཆེན་ཞིག་སྟེ།  དེ་ལས་འབྱུང་

ཁུངས་ལྔའི་སྐོར་ལ2008ལོར《མདོ་དབུས་མཐོ་སྒང་ནི་འབྱུང་ཁུངས་

ལྔ་ཡིན》ཞེས་པའི་དཔྱད་རྩོམ་སྤེལ་ཅིང་།  དཔའ་མཆོག་རྡོ་རྗེ་འབུམ་

གྱིས་བོད་ཡིག་ཏུ་བསྒྱུར་ནས2023ལོའི《རྫོང་རུ》(མཚོ་སྔོན་ཐུན་ཏེ་

རྫོང་མི་རིགས་སྐད་ཡིག་བྱ་བའི་གཞུང་ལས་ཁང་གི་ལོ་དེབ)སྟེང་

སྤེལ་ཡོད།  གཞན་ཡང་ཁོང་གིས་མཚོ་བོད་མཐོ་སྒང་ནི་ཀྲུང་གོ་ཙམ་

མ་ཡིན་པར་ཨེ་ཤ་ཡའི་ཆུ་མཛོད་ཡིན་པའི་ལྟ་བ་བཏོན་ཅིང་།  མཚོ་

བོད་མཐོ་སྒང་གི་ཆུའི་སྐོར་ལ《མདོ་ཁམས་ཡུལ་གྱི་ཆུ་བོ་ཆེན་པོ་

བཞིའི་མིང་གི་ཐོགས་ཚུལ་གླེང་བ》(བཟོད་པ་རྒྱ་མཚོས་བོད་ཡིག་ཏུ་

བསྒྱུར་ནས2021ལོའི《མཚོ་སྔོན་སྤྱི་ཚོགས་ཚན་རིག》དེབ་དང་པོར་

བཀོད་ཡོད)སོགས་བརྩམས་ཆོས་མང་པོ་མཛད་ཡོད། 

མཚོ་སྔོན་སྤྱི་ཚོགས་ཚན་རིག   2024ལོའི་དེབ་བཞི་པ།

ཆེ་བ-10℃ལས་དམའ་བ་དང་ཟླ་བ་བདུན་པ་ནི་ཚ་བ་

ཆེས་ཆེ་བའི་དུས་ཚིགས་ཤིག་ཡིན།  མཚོ་བོད་མཐོ་སྒང་

གི་ལྷོ་རྒྱུད་དང་བོད་བྱང་རྒྱུད་ས་ཁུལ་གྱི་ཆ་སྙོམས་དྲོད་

ཚད་སྔར་བཞིན5℃ཡས་མས་ལས་མེད།  འབྱུང་ཁུངས་

གཉིས་པ་ནི“ཆུའི་འབྱུང་ཁུངས”ཡིན།  མཚོ་བོད་མཐོ་

སྒང་གི་ཆུའི་ཐོན་ཁུངས་བསྡོམས་འབོར་གྱིས་སྨི་གྲུ་བཞི་

ལྷམ་པ་དུང་ཕྱུར5463.4ཟིན་པ་དེས་རྒྱལ་ཡོངས་བསྡོམས་

འབོར་གྱི་ལྔ་ཆའི་གཅིག་ལྷག་བཟུང་ཡོད།  ཀྲུང་གོའི་

གཙང་པོ15ལས8མཚོ་བོད་མཐོ་སྒང་དུ་ཡོད་པ་དང་རྒྱ་

ཁྱོན་སྤྱི་ལེ་གྲུ་བཞི1ཡན་ཟིན་པའི་མཚེའུ་ཡི་ཕྱེད་ཀ་མཚོ་

བོད་མཐོ་སྒང་དུ་ཡོད།  འདི་གར་འཁྱགས་རོམ་སྨི་གྲུ་

བཞི་ལྷམ་པ་དུང་ཕྱུར་ཁྲི4ཡོད་ལ།  བརླན་ས་སྤྱི་ལེ་གྲུ་

བཞི་མ་ཁྲི9ཡོད་པ་དེ་ནི་མིང་དོན་མཚུངས་པའི“ཆུའི་

འབྱུང་ཁུངས”ཡིན་པས་མཚོ་བོད་མཐོ་སྒང་ནི“ཨེ་ཤ་ཡའི་

ཆུ་མཛོད”ཡིན།  འབྱུང་ཁུངས་གསུམ་པ་ནི“སྐྱེ་ཁམས་ཀྱི་

འབྱུང་ཁུངས”ཡིན།  མཚོ་བོད་མཐོ་སྒང་གི་ས་བབ་མཐོ་

བ་དེས་ཀྲུང་གོའི་སྐམ་སའི་དབུས་ཁུལ་གྱི་ད་ལྟའི་གནམ་

གཤིས་དང་རང་བྱུང་ཁོར་ཡུག་བསྐྲུན་པ་དང་སའི་གོ་

ལ་ཧྲིལ་པོའི་སྐྱེ་ཁམས་ལའང་ཤུགས་རྐྱེན་ཆེན་པོ་ཐེབས་

ཡོད་པས།  འཛམ་གླིང་གི་གནམ་གཤིས་སྙོམ་སྒྲིག་ཡོ་

བྱད་དང་ཀྲུང་གོའི་སྐྱེ་ཁམས་བདེ་འཇགས་ཀྱི་ལྕགས་རི་

ཡིན།  མཚོ་བོད་མཐོ་སྒང་ནི་སྐྱེ་དངོས་སྣ་མང་གི་བང་

མཛོད་ཅིག་ཡིན་པས།  འཛམ་གླིང་རང་བྱུང་ཐེབས་རྩ་

ལྷན་ཚོགས་ཀྱིས་དེ་ཉིད“གོ་ལ་ཧྲིལ་པོའི་སྐྱེ་དངོས་སྣ་མང་

རང་བཞིན་སྲུང་སྐྱོབ”དམིགས་བསལ་ས་ཁུལ་དུ་གཏན་

འཁེལ་བྱས་ཡོད་ལ།  སྐྱེ་ཁམས་ཁོར་ཡུག་ཆེས་ཉམས་

ཞན་གྱི་ས་ཆར་ཡང་བདམས་ཡོད།  འབྱུང་ཁུངས་བཞི་

པ་ནི“ཚེ་སྲོག་གི་འབྱུང་ཁུངས”ཡིན།  མཚོ་བོད་མཐོ་སྒང་

གི་གནམ་གཤིས་དང་ཆུ་བོ།  སྐྱེ་དངོས་བཅས་ཀྱིས་མིའི་

རིགས་ཀྱི་འཚོ་གནས་སྐྱེ་འཕེལ་ལ་ནུས་པ་གལ་ཆེན་ཐོན་

ཡོད་པ་ནི་སྨོས་མ་དགོས་པ་ཞིག་རེད།  དེའི་ཁྱབ་ཁོངས་

ནི་རྨ་ཆུ་དང་འབྲི་ཆུའི་འབབ་རྒྱུད་ཁོ་ན་ཙམ་མ་ཡིན་

པར་ཡ་གླིང་ལྷོ་མ་དང་ཡ་གླིང་ཤར་ལྷོའི་ས་ཁུལ་མང་

པོར་ཡང་ཤུགས་རྐྱེན་ཐེབས་ཀྱིན་ཡོད།  འབྱུང་ཁུངས་

ལྔ་པ་ནི“ཤེས་རིག་གི་འབྱུང་ཁུངས”ཡིན།  ཤེས་རིག་ནི་

རང་བྱུང་གི་རྨང་གཞིའི་ཐོག་བྱུང་བ་ཞིག་རེད།  འཛམ་

གླིང་གི་ཤེས་རིག་ཆེན་པོ་བཞི་གང་ཡིན་ཡང་ཆུ་དང་མ་

འབྲེལ་བ་མེད་པ་ནི་དཔེར་ན།  ཆུ་བོ་གཉིས་འབབ་རྒྱུད་

ཀྱི་གནའ་བོའི་པ་པི་ལུན(巴比伦)གྱི་ཤེས་རིག་དང་།  ཉི་

ལུའོ་གཙང་པོའི(尼罗河)འབབ་རྒྱུད་ཀྱི་གནའ་བོའི་ཨེ་

ཅིབ་ཀྱི་ཤེས་རིག  ཆུ་བོ་སིན་དྷུ་དང་ཆུ་བོ་གང་གཱའི་འབབ་

རྒྱུད་ཀྱི་གནའ་བོའི་རྒྱ་གར་གྱི་ཤེས་རིག  འབྲི་ཆུ་དང་རྨ་

ཆུའི་འབབ་རྒྱུད་ཀྱི་ཀྲུང་ཧྭའི་ཤེས་རིག་བཅས་པ་ལྟ་བུ་

རེད།  མཚོ་བོད་མཐོ་སྒང་གིས་ཀྲུང་ཧྭའི་ཤེས་རིག་དང་

རྒྱ་གར་གྱི་ཤེས་རིག་བསྐྱེད་པར་མ་ཟད།  ད་དུང་རྫ་ཆུ་

དང་རྒྱལ་མོ་རྔུལ་ཆུའི་འབབ་རྒྱུད་ཀྱི་ཨེ་ཤ་ཡ་ཤར་ལྷོའི་

རྒྱལ་ཁབ་ཁག་གི་ཤེས་རིག་བསྐྱེད་པས་ཤེས་རིག་གི་

འབྱུང་ཁུངས་ཞེས་རྗོད་བཞིན་ཡོད།  “འབྱུང་ཁུངས་ལྔ”ནི་

མཚོ་བོད་མཐོ་སྒང་གི་སྣོད་བཅུད་ཁོར་ཡུག་གི་གལ་ཆེའི་

འགག་རྩ་ཞིག་ཡིན་པས།  ང་ཚོས་འཕེལ་རྒྱས་ཇི་ལྟར་

བཏང་ཡང་ས་གཞི་འདིར་སྲུང་སྐྱོབ་བྱ་རྒྱུར་གཙིགས་ཆེན་

བྱ་དགོས། 

ལི་ཁྲེན་ཧྲེང་།  1995ལོར་ཁྱེད་རང་ཡང་བསྐྱར་སྲིད་

གཞུང་གི་འགོ་ཁྲིད་ལས་གནས་སུ་ལོག་སྟེ་ཀན་སུའུ་ཞིང་

ཆེན་དུ་ལས་འགན་བཞེས།  དུས་སྐབས་དེའི་རིང་ཁྱེད་

ཀྱིས་བསྒྲུབས་པའི་ལས་ཀ་གང་ཞིག་གིས་མཚོ་བོད་མཐོ་

སྒང་གི་སྐྱེ་ཁམས་ཁོར་ཡུག་ཞིབ་འཇུག་དང་སྲུང་སྐྱོབ་ཀྱི་

ལས་དོན་ལ་སྐུལ་འདེད་བཏང་ངམ། 

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

བློ་བཟང་ལྷུན་གྲུབ་རྡོ་རྗེ།  ང་རང་ཀན་སུའུ་རུ་ལས་

ཀ་བྱེད་པའི་སྐབས་སུ།  2001ལོར་ལན་ཀྲོའུ་སློབ་ཆེན་

གྱི་མཁས་པ་སྐོར་ཞིག་གིས་རྒྱལ་སྲིད་སྤྱི་ཁྱབ་ཁང་གི་

འགོ་ཁྲིད་ལ་ཡི་གེ་སྤྲིངས་ནས་ཀན་སུའུ་ལྷོ་རྒྱུད་དུ་སྐྱེ་

ཁམས་དཔེ་སྟོན་ཁུལ་ཞིག་གཟུག་རྒྱུའི་གྲོས་འགོ་བཏོན་

པར།  ཞིང་ཆེན་ནང་ཁུལ་གྱི་རྒྱབ་སྐྱོར་ཡང་ཐོབ་ནས་

ཞིང་ཆེན་གྱི་གཙོ་གནད་ལས་གཞི་རུ་བརྩི་དགོས་པའི་

བླང་བྱ་བཏོན།  ངས་ཐོག་མཐའ་བར་གསུམ་དུ་མཚོ་

བོད་མཐོ་སྒང་གི་སྐྱེ་ཁམས་ཁོར་ཡུག་ལ་དོ་ཁུར་བྱེད་

ཀྱིན་ཡོད་པས།  ཞིང་ཆེན་སྲིད་གཞུང་གིས་ང་རང་ལས་

གཞི་དེའི་སྣེ་ཁྲིད་པར་གཏན་འབེབས་བྱས་པས་ཤིན་ཏུ་

དགའ་པོ་བྱུང་།  ཀན་ལྷོའི་རྨ་ཆུ་ནི་རྨ་ཆུའི་འབྱུང་ཁུངས་

གལ་ཆེན་ཞིག་ཡིན་ཞིང་ཆུ་ལག་ཅུང་ཆེ་བ30ལྷག་ཙམ་

ཡོད།  འོན་ཀྱང་ལོ་ངོ་མང་པོའི་རིང་ལ་ཁོར་ཡུག་ཉམས་

རྒུད་དུ་གྱུར་ཚུལ་ཧ་ཅང་ཚབས་ཆེ་སྟེ།  བརླན་ས་ཉམས་

པ་དང་རྩྭ་ར་ཞན་འགྱུར།  ནགས་ཚལ་གྱི་རྒྱ་ཁྱོན་འཁུམས་

པ་བཅས་ཀྱི་དབང་གིས་ཆུ་བོ་མང་པོ་ཞིག་སྐམ།  ངས་

ལན་ཀྲོའུ་སློབ་ཆེན་གྱི་ཆེད་མཁས་པ་ཚོ་རྩ་འཛུགས་

བྱས་ཏེ་ནུས་ཤུགས་གང་ཡོད་ཀྱིས《མཚོ་བོད་མཐོ་སྒང་

གི་ཀན་ལྷོའི་དཔལ་འབྱོར་སྣོད་བཅུད་དཔེ་སྟོན་ཁུལ་གྱི་

ཞིབ་འཇུག》ཅེས་པའི་གྲུབ་འབྲས་ཤིག་བཏོན་ཏེ་དཔེ་

སྟོན་ཁུལ་རེ་ཞུ་བྱེད་པའི་ཚན་རིག་དང་མཐུན་པའི་

གཞི་འཛིན་ས་བྱས་པ་ཡིན།  ང་ད་དུང་པེ་ཅིན་དུ་ཕྱིན་

ཏེ་སྲིད་གྲོས་ཨུ་ཡོན་དང་།  ཀྲུང་གོ་ཚན་རིག་གླིང་དང་

ཀྲུང་གོ་བཟོ་སྐྲུན་གླིང་གཉིས་ཀྱི་ཡོན་ཧྲི་རྣམས་གདན་

འདྲེན་ཞུས་ནས་རྟོག་ཞིབ་བྱེད་དུ་བཅུག་པ་དང་ཁོང་

ཚོ་བརྒྱུད་དེ་ཀྲུང་དབྱང་ལ་སྙན་ཞུ་ཕུལ་བ་ཡིན།  ཀུན་

གྱི་འབད་བརྩོན་འོག2007ལོར་རྒྱལ་ཁབ་འཕེལ་སྒྱུར་ཨུ་

ལྷན(中华人民共和国发展和改革委员会)གྱིས་ཀན་ལྷོ་

བོད་རིགས་རང་སྐྱོང་ཁུལ་གྱི་སྐྱེ་ཁམས་དཔལ་འབྱོར་དཔེ་

སྟོན་ཁུལ་གྱི་རྣམ་གྲངས་ལ་ཆོག་མཆན་གནང་།  ལས་

གཞི་དེར་ཀན་ལྷོ་མཐོ་སྒང་སྐྱེ་ཁམས་ནུས་པ་ཡན་ལག་

ཁུལ་དང་ཁྱད་ལྡན་ནགས་ཞོར་ཐོན་ལས།  སྤང་ལྗོངས་

སྐྱེ་ཁམས་གསོ་སྤེལ།  རྩྭའི་ཐོན་རྫས་ལས་སྣོན།  འབྲོག་

དམངས་གཏན་སྡོད་ལམ་སྲོལ་དང་ཕན་འབྲས་སོགས་

རྣམ་གྲངས14ཚུད་ཡོད།  ཀྲུང་དབྱང་གིས་གྲོན་དངུལ་

སྒོར་དུང་ཕྱུར45བཏང་བ་ནི།  སྐབས་དེར་ཀན་སུའུ་ཡི་

ལོ་རྒྱུས་ཐོག་གི་གཞི་ཁྱོན་ཆེ་ཤོས་ཀྱི་སྐྱེ་ཁམས་འཛུགས་

སྐྲུན་གྱི་ལས་གཞི་ཞིག་རེད།  སྐབས་དེར་ལས་ཀའི་འབྲེལ་

བའི་དབང་གིས་ཐོན་ཀྲུང་དབྱང་གི་ཧྲུའུ་ཅི་དང་པོ་ཀྲོའུ་

ཆང(周强)གིས་ལོ་རབས90པའི་དུས་འགོར་ང་རང་གུང་

གཞོན་ཚོགས་པའི་ཀྲུང་དབྱང་དུ་ཡོད་སྐབས།  ཧོ་ནན་

ཀྲེང་ཀྲོའུ་ཡི་རྨ་ཆུའི་རྡོ་རིང་ཚོམ(河南郑州黄河碑林)དུ་

མ་ཡུམ་ཆུ་བོ་སྲུང་སྐྱོབ་བྱེད་དགོས་པའི་རྡོ་རིང་ཡི་གེ་བྲིས་

མྱོང་བ་རྟོགས་ནས།  ང་ལ་ཁོང་ཚོར་ཡི་གེ་ཕྲན་བུ་ཞིག་བྲི་

རྒྱུའི་རེ་བ་བཏོན་བྱུང་།  སྐབས་དེར་གུང་གཞོན་ཚོགས་

པའི་ཀྲུང་དབྱང་གིས“མ་ཡུམ་ཆུ་བོ་སྲུང་སྐྱོབ”ཀྱི་བྱེད་སྒོ་

རྩ་འཛུགས་བྱས་ཤིང་།  ངས་མ་ཡུམ་ཆུ་བོ་སྲུང་སྐྱོབ་ཀྱི་

རྩོམ་ཡིག་ཅིག་བྲིས་པ་དང་གུང་གཞོན་ཚོགས་པའི་ཀྲུང་

དབྱང་གིས་རྩོམ་ཡིག་དེ1999ལོའི་མ་ཡུམ་ཆུ་བོ་སྲུང་སྐྱོབ་

ཀྱི་བྱེད་སྒོ་འདོན་ཐེངས་བཞི་པའི་གསར་འགྱུར་གནད་

བསྡུས་སུ་བཀོད། 

མདོ་ལ་རིང་མོ་ནི་མཚོ་བོད་མཐོ་སྒང་གི་བྱང་ཤར་

རྒྱུད་དུ་ཡོད་ཅིང་།  མཚོ་བོད་མཐོ་སྒང་དང་ནང་སོག་

མཐོ་སྒང་།  ས་སེར་མཐོ་སྒང་བཅས་ཀྱི་མཉམ་འདྲེས་ས་

ཁུལ་དང་ནུབ་རྒྱུད་ས་ཁུལ་གྱི་ཆུའི་ཐོན་ཁུངས་གལ་ཆེན་

ཞིག་སྟེ།  རྨ་ཆུ་དང་མཚོ་སྔོན་པོའི་ཆུ་ལག་མང་ཆེ་བ་འདི་

ནས་བྱུང་བ་རེད།  མདོ་ལ་རི་བོས་ནུབ་རྒྱུད་བྱེ་ཐང་གི་བྱེ་

མ་བཀག་འགོག་བྱས་པས་རང་རྒྱལ་ནུབ་བྱང་སྐྱེ་ཁམས་

ཀྱི་བདེ་འཇགས་ལྕགས་རི་ཡིན།  ད་ལྟ་གོ་ལ་ཧྲིལ་པོ་དྲོད་

འགྱུར་དང་མིའི་བྱེད་སྒོ་ཛ་དྲག་ཏུ་ཕྱིན་པའི་དབང་གིས་

མདོ་ལ་རིང་མོའི་སྐྱེ་ཁམས་ཇེ་ཞན་དུ་འགྲོ་བའི་སྣང་ཚུལ་

དེས་མི་རྣམས་སེམས་ཁྲལ་གྱི་གནས་སུ་བསྐྱལ་ཡོད།  ཁོ་

བོས་ཀན་སུའུ་རུ་ཞིང་ཆེན་གྱི་འགོ་འཛིན་གཞོན་པའི་

འགན་འཁུར་སྐབས་ཆུ་བེད་པུའུ་ཡི་དུས་དེབ་ཐོག《ནུབ་

རྒྱུད་ཀྱི་ཆུའི་སྐྱེ་ཁམས་འཛུགས་སྐྱོང》ཞེས་པའི་རྩོམ་ཡིག་

ཅིག་སྤེལ།  དེའི་དམིགས་ཡུལ་ནི་འབྲེལ་ཡོད་སྡེ་ཁག་གིས་

རྨ་ཆུ་དང་མདོ་ལ་རིང་མོའི་ནུབ་རྒྱུད་ཀྱི་སྐྱེ་ཁམས་ཁོར་

ཡུག་གི་གཙོ་གནད་ས་ཁོངས་དེ་དག་གི་ཁོར་ཡུག་སྲུང་

སྐྱོབ་ལས་དོན་ལ་སྐུལ་འདེད་དང་མཐོང་ཆེན་བྱ་ཆེད་

ཡིན།  2011ལོའི་མི་དམངས་འཐུས་མི་ཚོགས་ཆེན་སྐབས་

བཅུ་གཅིག་པའི་གྲོས་ཚོགས་ཐེངས་བཞི་པའི་ཐོག  ཁོ་

བོས《མདོ་ལ་རིང་མོའི་སྐྱེ་ཁམས་སྲུང་སྐྱོབ་དང་ཕྱོགས་

བསྡུས་བཅོས་སྐྱོང་ལས་དོན་ལག་བསྟར་བྱས་ཏེ།  ནུབ་

རྒྱུད་ཀྱི ་སྐྱེ ་ཁམས་བདེ་འཇགས་ལྕགས་རི ་སྲ་བརྟན་

དུ་གཏོང་བའི་གྲོས་གཞི》ཞེས་པ་བཏོན་ཏེ།  འཐུས་མི་

བཅུ་ཕྲག་འགའ་དང་མིང་རྟགས་མཉམ་འགོད་ཀྱིས་མི་

དམངས་འཐུས་ཚོགས་ལ་ཕུལ་བ་ཡིན།  སྐབས་དེའི་ཙུང་

ལི་ཝུན་ཅ་པའོ(温家宝)ནི་ཀན་སུའུ་ཞིང་ཆེན་གྱི་འཐུས་མི་

ཡིན་པའི་རྐྱེན་གྱིས་ཁོང་ཡང་ཀན་སུའུ་ཚོགས་པའི་གྲོས་

བསྡུར་ནང་ཞུགས།  ཙུང་ལི་ཝུན་ཅ་པའོ་ཡིས་ང་ལ།  “བློ་

བཟང་།  ཁྱེད་ཀྱི་གྲོས་གཞི་དེ་ཧ་ཅང་ཡག་པོ་འདུག”ཅེས་

གསུངས་པ་དང་།  ངས་ཙུང་ལི་ལ་མདོ་ལ་རི་བོ་ནི་ཀན་

སུའུ་དང་མཚོ་སྔོན་གྱི་འབྲེལ་མཚམས་སུ་ཡོད་པས།  དེ་

ནི་ཀན་སུའུ་ཞིང་ཆེན་ཁོ་ནའི་བྱ་བ་ཞིག་མ་ཡིན་པས་ཀྲུང་

དབྱང་གིས་དངོས་སུ་གྲོས་དོན་འདོན་རྒྱུའི་རེ་འདུན་སྙན་

སེང་ཞུས་པར།  ཙུང་ལི་ཝུན་ཅ་པའོ་ཡིས་འཐད་པའི་དབུ་

ལྕོག་ལྡེམ་ལྡེམ་གནང་།  རྗེས་སུ་མདོ་ལ་རིང་མོ་ཡང་རྒྱལ་

ཁབ་ཀྱི་ནུབ་རྒྱུད་སྐྱེ་ཁམས་སྲུང་སྐྱོབ་འཆར་འགོད་ཀྱི་སྒྲོམ་

གཞི་ཆེན་པོའི་ནང་བཅུག་བྱུང་། 

ལི་ཁྲེན་ཧྲེང་།  2011ལོར་ཁྱེད་རང་ཀན་སུའུ་ཞིང་

ཆེན་སྲིད་གཞུང་ནས་སླར་ཡང་ཞིབ་འཇུག་ལས་རྐང་

དུ་ལོག་ནས“མཚོ་བོད་མཐོ་སྒང་གི་ཁོར་ཡུག་དང་རི་

ཆུའི་རིག་གནས”ཀྱི་ཞིབ་འཇུག་ལས་གཞི་ཆེ་གྲས་ཤིག་

གཉེར།  ཞིབ་འཇུག་ལས་གཞི་སྔ་མའི་རྒྱུན་མཐུད་དང་

འཕེལ་རྒྱས་ཡིན་པའི་ངོས་ནས་བརྗོད་གཞི་དེས་བོད་ཀྱི་

སྲོལ་རྒྱུན་རིག་གནས་ཁྲོད་ཀྱི་སྐྱེ་ཁམས་ཁོར་ཡུག་སྲུང་

སྐྱོབ་ཀྱི་ཤསེ་བྱ་དང་བློ་གྲོས་གལ་ཆརེ་འཛནི་བཞནི་འདུག   

ངོས་འཛིན་འདི་རིགས་ཀྱི་ལྟག་རྒྱབ་ཀྱི་དགོངས་པ་གང་

ཡིན་གྱི་སྐོར་གསུང་ཆོག་གམ། 

བློ་བཟང་ལྷུན་གྲུབ་རྡོ་རྗེ།  2011ལོར་ཁོ་བོ་སླར་ཡང་

བོད་རིག་པ་ཞིབ་འཇུག་ལྟེ་གནས་སུ་ལོག  དེ་དུས་འགོ་

ཁྲིད་ལ་བཏོན་པའི་རེ་བ་ཉག་གཅིག་ནི་ང་ལ་ནུས་ཤུགས་

ཡོད་རྒུས་བོད་ཀྱི་རི་ཆུའི་རིག་གནས་ལ་ཞིབ་འཇུག་བྱ་རུ་

འཇུག་རྒྱུ་དེ་ཡིན།  གོང་དུ་གླེངས་ཟིན་པ་བཞིན།  ང་ནི་

འབྲོག་ཕྲུག་ཅིག་ཡིན་པས་ཕ་ཡུལ་དང་འབྲོག་པའི་འཚོ་

བ།  བོད་ཀྱི་རིག་གནས་ལ་བརྩེ་བ་ཟབ་མོ་ཡོད།  དེ་བས་

ད་ལྟ་ངས་སློབ་གྲྭ་ཆེན་མོ་ཁག་ཏུ་སློབ་ཁྲིད་བྱེད་པའི་ནང་

དོན་ཡང་བོད་ཁུལ་གྱི་རི་ཆུའི་རིག་གནས་དང་།  ཕྱུགས་

ལས་མི་རིགས་ཀྱི་རིག་གནས།  བོད་ཀྱི་སྲོལ་རྒྱུན་རིག་

གནས་བཅས་ཡིན་ལ།  དེ་ལས་དཔེ་ཁྲིད་མང་ཤོས་རི་ཆུའི་

རིག་གནས་དང་འབྲོག་པའི་རིག་གནས་སྐོར་ཡིན།  ངས་

བལྟས་ན་མཚོ་བོད་མཐོ་སྒང་གི་སྐྱེ་ཁམས་ཁོར་ཡུག་ཞིབ་

འཇུག་དང་འབྲོག་པའི་རིག་གནས་ཁ་འབྲལ་ཐབས་མི་

འདུག  འབྲོག་པའི་རིག་གནས་ནི་མ་གཞི་ནས་སྐྱེ་ཁམས་

རིག་གནས་ཤིག་རེད།  འབྲོག་པ་རྣམས་ལོ་གཅིག་གི་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

དུས་ཚིགས་བཞི་པོར་རྩྭ་ཐང་དུ་གནས་སྤོ་བ་དང་ཁོང་

ཚོའི་ཐོན་སྐྱེད་དང་འཚོ་བ་སྐྱེལ་སྟངས་ཚང་མས་གང་

ནུས་ཀྱིས་རྩྭ་ཐང་སྲུང་སྐྱོབ་དང་སྐྱེ་ཁམས་སྲུང་སྐྱོབ་བྱེད་

ཀྱི་ཡོད་པ་དེ་ནི།  ལོ་མང་རིང་གི་འཚོ་བའི་ཉམས་མྱོང་

གིས་ཁོང་ཚོར་སྐྱེ་ཁམས་ཁོར་ཡུག་ལ་འགྱུར་ལྡོག་བྱུང་བ་

དེས་མཐར་མི་རང་ཉིད་ཀྱི་འཚོ་གནས་ལ་ཤུགས་རྐྱེན་

ཐེབས་སྲིད་པ་ར་སྤྲད་པས་རེད།  དཔེར་ན་འབྲོག་པ་

སྡོད་སའི་སྦྲ་ནག་ནི་ཁོར་ཡུག་དང་བསྟུན་པའི་རྣམ་པ་

ཞིག་རེད།  བོད་རིགས་ཀྱི་སྦྲ་ནག་དང་སོག་རིགས་ཀྱི་ཕྱིང་

གུར་མི་འདྲ་སྟེ་བོད་ཀྱི་སྦྲ་ནག་ནི་ནོར་ནག་གི་ཁུལ་རྩིད་

འཁེལ་འཐག་གསི་བཟསོ་པ་ཞགི་དང་།  སོག་རགིས་ཀྱི་ཕྱིང་

གུར་ནི་ལུག་བལ་གྱིས་བཟསོ་པ་ཞགི་རེད།  དེ་ལས་སྦྲ་ནག་

ནང་དུ་མཐོང་ཡངས་ལ་ཆུ་དང་རླུང་།  འོད་བཅས་རྒྱུག་

སླ།  ཆར་རླུང་ཡོངས་སུ་འགོག་མི་ཐུབ་ཀྱང་འོག་གི་སྤང་

ཐང་ལ་གཏོར་བརླག་གཏོང་མི་སྲིད།  བོད་ཁུལ་གྱི་འབྲོག་

པ་རྣམས་གདོད་མའི་ནགས་ཚལ་གྱི་འགྲམ་དུ་སྡོད་ཅིང་

སྔར་བཞིན་སྦྲ་ནག་ཏུ་ཡང་བསྡད་ཡོད།  ཡིན་ན་ཡང་ཁོང་

ཚོས་ནགས་ཚལ་གཏོར་བརླག་གིས་ཤིང་སྡོང་བཅད་ནས་

ཁང་པ་མི་དབུབ་ལ་བུད་ཤིང་ཡང་མི་གཅོད་པར་ཨོང་བ་

མ་ེརུ་འབུད། 

དེང་རབས་སྤྱི་ཚོགས་ཀྱིས་སྟབས་བདེ་དང་གྲོན་

ཆུང་གི་འཚོ་བ་རོལ་སྟངས་དར་སྤེལ་གཏོང་བ་མ་ཡིན་

ནམ།  བོད་ཀྱི་འབྲོག་པ་རྣམས་ཀྱིས་སྔ་མོ་ནས་དེ་ལྟར་

སྒྲུབ་བཞིན་ཡོད།  འབྲོག་པའི་ལུས་སྟེང་གི་སློག་པ་ནི་ཉིན་

དཀར་ལྭ་བ་དང་དགོང་མོ་ཉལ་ཆས་ཡིན།  ཟ་མ་ཡང་དེ་

བཞིན་ཏེ་གད་སྙིགས་མི་བསྐྱེད་པས་འགྱིག་ཁུག་ཀྱང་མི་

དགསོ།  ནོར་ལུག་ག་ིཨོང་བ་དང་རལི་མ་མ་ེརུ་འབུད་པས་

ཆུ་ལ་བཙོག་སྐྱོན་མི་བཟོ།  མཚོ་བོད་མཐོ་སྒང་ནི་ཨེ་ཤ་

ཡའ་ིཆུ་མཛདོ་ཅགི་སྟེ་ད་ེརུ་ས་རྒྱ་ཆ་ེལ་མི་འབརོ་ཉུང་།  མི་

རེས་ཟིན་པའི་ཆ་སྙོམས་ཆུའི་ཚད་ཧ་ཅང་མཐོ།  ཡིན་ན་

ཡང་ཁོང་ཚོས་ཆུའི་ཐནོ་ཁུངས་ལ་གཅེས་སྤྲས་བྱེད་པ་ལས་

གང་བྱུང་དུ་བཙགོ་སྐྱོན་བཟ་ོབ་དང་འཕྲོ་བརླག་མི་གཏོང་།

འབྲོག་པས་དེང་རབས་ཀྱི་ཁོར་ཡུག་སྲུང་སྐྱོབ་

རིགས་པ་ལ་བརྟེན་ནས་སྐྱེ་ཁམས་ལ་འགྲེལ་བཤད་རྒྱག་

མི་ཤེས་མོད།  ཆོས་ལུགས་དང་རིག་གནས་ཀྱི་ངོས་ནས་

དད་མོས་དང་འཛེམ་བྱ་བརྒྱུད་དེ་སྐྱེ་ཁམས་ལ་བཀུར་

ཞིང་སྐྱེ་ཁམས་ཀྱི་དྲིན་དྲན་པ་དང་སྐྱེ་ཁམས་ཀྱི་ཆོས་ཉིད་

ལ་སྟུན་པར་བྱེད།  དཔེར་ན་རྩྭ་ཐང་དུ་ཆུ་རྐ་རྐོ་མི་རུང་བ་

དང་།  ནགས་ཚལ་གཅོད་མི་རུང་བ།  རང་སྣང་གང་ཤར་

གྱིས་རི་དྭགས་རྔོན་པ་དང་སྲོག་གཅོད་མི་རུང་བ།  གཏེར་

ཁ་སྔོག་འདོན་བྱེད་མི་རུང་བ་སོགས་ཏེ་བྱ་སྤྱོད་དེ་དག་

གིས་རི་ཆུའི་ལྷ་རྣམས་ཡི་མི་རང་བ་དང་།  ཤྭ་འོད་དང་

རླུང་ཆེན་འབྱུང་བ་སོགས་རང་བྱུང་གནོད་འཚེ་སྐྱེད་པར་

འདོད།  འཛེམ་བྱ་འདི་དག་ཏུ་བབ་ཆགས་པའི་ཁོར་ཡུག་

སྲུང་སྐྱོབ་ཀྱི་འདུ་ཤེས་སྦྲུམ་ཡོད་པས།  དེའི་གཏིང་གི་

རིག་གནས་ཀྱི་དོན་སྙིང་དེ་ནི་ང་ཚོས་སྔོག་འདོན་དང་

གསེད་བཀྲོལ།  ཕྱོགས་བསྡུས་དང་རྒྱུན་འཛིན་བཅས་བྱ་

དགོས།  འབྲོག་པས་ལོ་ངོ་སྟོང་ཕྲག་མང་པོར་བསྐྲུན་པའི་

རིག་གནས་སྲོལ་རྒྱུན་ནི་དོན་དངོས་སུ་མི་དང་རང་བྱུང་

ཁམས་འཆམ་མཐུན་མཉམ་གནས་ཀྱི་ཉམས་མྱོང་གི་ཉིང་

བཅུད་ཡིན།  དེ་བས་ངས་བལྟས་ན་འབྲོག་པའི་མི་རིགས་

ནི་སྐྱེ་ཁམས་མི་རིགས་ཤིག་རེད།  ཁོང་ཚོའི་རིག་གནས་

དང་བློ་གྲོས་ནི་སྲུང་སྐྱོབ་དང་དར་སྤེལ་བྱ་འསོ་པ་ཞགི་རདེ། 

མི་རབས་ནས་མི་རབས་བར་གཞན་གྱིས་མིའི ་

རིགས་ཀྱི་འཚོ་བར་མི་འཚམ་པའི་ས་ཁུལ་དུ་ངོས་འཛིན་

པའི་ཡུལ་དུ་འཚོ་བའི་བོད་མི་ཚོས།  གནའ་སྔ་མོ་ནས་

མཚོ་བོད་མཐོ་སྒང་གི་སྐྱེ་ཁམས་ཉམས་ཞན་རང་བཞིན་

ཤེས་རྟོགས་བྱུང་ཡོད་པས།  དུས་རྒྱུན་གྱི་འཚོ་བའི་ཁྲོད་

རང་བྱུང་ཁོར་ཡུག་དང་འཚམ་པའི་སྐྱེ་ཁམས་རིག་གནས་

ཆ་ཚང་ཞིག་ཆགས་ཡོད།  བོད་ཀྱི་རིག་གནས་ནི་ཚད་

གཞི་ངེས་ཅན་ཞིག་གི་སྟེང་ནས་སྐྱེ་ཁམས་རིག་གནས་

ཤིག་རེད་ཅེས་བརྗོད་ཆོག་སྟེ།  གང་ལགས་ཤེ་ན་དེ་ནི་

ཁོང་ཚོའི་འཚོ་བ་དང་དམ་དུ་འབྲེལ་འདུག  ཁོང་ཚོས་

རང་བྱུང་གི་རི་ཆུ་ལྷ་རུ་སྒོམ་ཞིང་།  དེ་ལ་དད་བཀུར་གྱི་

རྣམ་འགྱུར་ངོས་ནས་སྲུང་སྐྱོབ་བྱེད་པ་དེ་ནི་དོན་དངོས་

ཐོག་གནའ་བོའི་བོད་མིའི་འཚོ་གནས་ཀྱི་ཐབས་ཇུས་ཤིག་

རེད།  ལོ་ངོ་སྟོང་ཕྲག་རིང་གི་ཤེས་རིག་ལོ་རྒྱུས་ནང་བོད་

མིས་རང་བྱུང་ཁམས་འདུལ་སྦྱོང་དང་ཁོར་ཡུག་ལ་གཏོར་

བརླག་བཏང་མ་མྱོང་བར་མ་ཟད།  དེ་ལས་ལྡོག་སྟེ་རང་

བྱུང་ཁམས་དང་འཆམ་མཐུན་མཉམ་གནས་བྱས་པས་

གཞི་ནས་མཐའ་མཇུག་གི་དག་ཞིང་དུ་གྲུབ་པ་རེད།  མཚོ་

བོད་མཐོ་སྒང་གི་སྐྱེ་ཁམས་ཁོར་ཡུག་སྲུང་སྐྱོབ་བྱེད་པར་

བོད་ཀྱི་སྲོལ་རྒྱུན་གྱི་སྐྱེ་ཁམས་ཁོར་ཡུག་རིག་གནས་གང་

ལེགས་ཀྱིས་དཔྱད་གཞིར་གཟུང་དགོས།  དེ་ཡང་ངས་རི་

ཆུའི་རིག་གནས་ཞིབ་འཇུག་ལ་གཞོལ་བའི་རྨང་འཛུགས་

ས་ཞིག་ཡིན།  དེར་བརྟེན་ལས་གཞིའི་དཔྱད་སྒོ་འབྱེད་

སྐབས་ངས་ཞིབ་འཇུག་གི་གཙོ་གནད་དེ་རི་ཆུའི་རིག་

གནས་ཀྱི་མི་ཆོས་སྐྱེ་ཁམས་རིན་ཐང་དང་།  སྣ་མང་རང་

བཞིན་དང་འཆམ་མཐུན་རང་བཞིན།  ད་དུང་ལོ་རྒྱུས་ཀྱི་

འཕོ་འགྱུར་རང་བཞིན་དང་རྒྱུན་འཛིན་རང་བཞིན་ཐོག་

འཇོག་དགོས་ཞེས་ལྟ་ཚུལ་བཏོན་པ་ཡིན། 

རྒྱ་རགིས་ནི་ར་ིཆུའ་ིརགི་གནས་སྤེལ་སྔ་བའ་ིམི་རགིས་

ཤིག་རེད།  དེ་ནི་དཔེར་ན《རི་ཀླུང་གི་བསྟན་བཅོས》a

a 《山海经》ནི་དུས་སྐབས་མི་འདྲ་བའི་ནང་དུ་རྩོམ་མཁན་ཡང་མི་

འདྲ་བ་མང་པོའི་བློ་གྲོས་ལས་བྱུང་བའི་སྣ་འཛོམས་རང་བཞིན་གྱི་

གནའ་བོའི་བསྟན་བཅོས་གྲགས་ཅན་ཞིག་སྟེ།  རི་ཀླུང་དང་།  ས་

ཁམས།  ལྷ་སྒྲུང་།  གཏམ་རྒྱུད།  སྐྱེ་དངསོ།  སྲོག་ཆགས།  མི་རགིས།  ལོ་

རྒྱུས།  ཐོན་རྫས།  མཆོད་འབུལ།  ཆོས་ལུགས་སོགས་འབྲེལ་ཡོད་

བརྗོད་བྱ་སྣ་ཚགོས་ཚུད་ཡདོ། 

དང《ཆུ་གཞུང་མཆན་འགྲེལ》bལྟ་བུ་ལས་ཤེས་ཐུབ། 

ངས་ཞིབ་འཇུག་ལས་གཞི་འདི་སྒྲུབ་པའི་ཆེད་དུ་རི་བོ་

ཆེན་པོ་ལྔའི་དྭངས་རྩེ་སྟེ་ཧྲན་ཏུང་གི་རི་བོ་ཐའེ་ཧྲན་ལ་

རྟོག་ཞིབ་ཏུ་ཐེངས་འགར་སོང་བ་ཡིན།  རི་བོ་ཐའེ་ཧྲན་

སྐོར་གྱི་ཆེད་དེབ་ལ《ཐའེ་ཧྲན་གྱི་དེབ་ཐེར》cདང《ཐའེ་

ཧྲན་སྐོར་ཀུན་འདུས》སོགས་འདུག་པ་ཚང་མ་ཡིག་འབྲུ་

ཁྲི་སྟོང་མང་པོའི་བདག་ཉིད་ཅན་གྱི་དེབ་ཐེར་ཆེན་མོ་

རྐྱང་རྐྱང་རེད།  རྒྱ་རིགས་ཀྱི་རི་ཆུའི་རིག་གནས་སྲོལ་

རྒྱུན་ནི་ཧ་ཅང་དར་རྒྱས་ཆེ་བ་ཞིག་རེད།  དེར་བརྟེན་

རྒྱ་རིགས་ཀྱིས་སྔོན་ཆད་རང་ཉིད་སྡོད་སའི་ས་ཆར་

ཡང་ལྷའི་ཡུལ་ཁམས་ཆེན་པོ་ཞེས་འབོད་ཀྱི་ཡོད།  དེ་

བཞིན་བོད་ཀྱི་རི་ཆུའི་རིག་གནས་ཀྱི་ཐོན་ཁུངས་ཀྱང་ཧ་

ཅང་ཕུན་སུམ་ཚོགས་པོ་ཡོད་པས་སྔོག་འདོན་གྱི་བར་

སྟོང་ཤིན་ཏུ་ཡངས།  ངས་བོད་ལྗོངས་ཀྱི་འགོ་ཁྲིད་ལ་

འཕྲིན་ཡིག་བཏང་ནས་གངས་རིན་པོ་ཆེ་དང་ཇོ་མོ་གླང་

མ།  གཞན་བོད་ཁུལ་གྱི་རི་ཆུ་གྲགས་ཅན་གྱི་ལོ་རྒྱུས་དེབ་

ཐེར་བསྒྲིག་རྒྱུའི་ལྟ་ཚུལ་བཏོན།  གལ་ཏེ་ལས་གཞི་འདི་ 

 

b 《水经注》ནི་ཝེ་བྱང་མའི་དུས་མཇུག་ལ་ལི་ཏའོ་ཡོན(郦道元466-

527)གྱིས《水经》ལ་བཅོས་སྒྲིག་དང་མཆན་འགྲེལ་མཛད་པའི་

སྣ་འཛོམས་རང་བཞིན་གྱི་བམ་པོ་བཞི་བཅུའི་བདག་ཉིད་ཅན་གྱི་

ས་རྒྱུས་བསྟན་བཅོས་གྲགས་ཅན་ཞིག་ཡིན།  དེབ་དེར་གཙང་པོ་

དང་མཚེའུ་འདུས་པའི་རྒྱལ་ཡོངས་ཕྱོགས་ཀུན་གྱི་ཆུ་བོའི་བཞུར་

ལམ1252ལྷག་བསྡུས་ཡོད་པས།  ནང་དོན་ཕུན་སུམ་ཚོགས་ལ་ལོ་

རྒྱུས་རིག་གནས་ཀྱི་རིན་ཐང་ཡང་ཆེན་པོ་ལྡན། 

c 《泰山志》ནི་ཆངི་རྒྱལ་རབས་ཀྱི་ཅནི་ཆ(ི金棨)ཡསི་ཐའེ་ཨན(泰安)

དུ་དཔོན་གནས་ཁུར་སྐབས་རྩོམ་སྒྲིག་གི་འགན་མཛད་པའི་རི་བོའི་

སྐོར་གྱི་དེབ་ཐེར་ཞིག་ཡིན།  ཁོང་གིས་ཆན་ལུང་སྲིད་ལོ་ང་དགུ་པ་

སྟེ་སྤྱི་ལོ1794ལ་ཐོག་མར་ཐའེ་ཨན་ཀྲི་ཧྥའུུ་ཡི་འགན་བཞེས།  ཆན་

ལུང་སྲིད་ལོ་དྲུག་ཅུ་པ་སྟེ་སྤྱི་ལོ1795པར《རི་བོ་ཐའེ་ཧྲན་གྱི་དེབ་

ཐེར》རྩོམ་སྒྲིག་གི་འགོ་བརྩམས་པ་ནས་ཅ་ཆིང་ཁྲི་ལོ་གསུམ་པ་

སྟེ1798ལོའི་རིང་ལ་ཡོངས་སུ་རྫོགས་པར་མཛད།  ཅ་ཆིང་ཁྲི་ལོ་དྲུག་

པ་སྟེ་སྤྱི་ལོ1801ལ་ཅིན་ཧྲི་ཡིས་མ་དངུལ་བཏང་ནས་དེབ་དེ་པར་དུ་

བརྐོས།

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

དོན་དུ་གཉེར་ཚེ་དེར་ནང་དོན་ཕུན་སུམ་ཚོགས་པ་ཡོད་

པས་འབྱུང་འགྱུར་ག་ལེར་སྒྲུབ་ཆོག་པ་རེད།  དཔེར་ན་

བོད་ཡུལ་གྱི“སྲིད་པ་ཆགས་པའི་ལྷ་དགུ”དང་།  ཨ་མྱེས་

རྨ་ཆེན།  བདེ་ཆེན་ཁ་བ་དཀར་པོ་སོགས་ཀྱི་ལོ་རྒྱུས་

ཀྱང་བྲི་དགོས།  གངས་རིན་པོ་ཆེ་ནི་རྒྱ་གར་དང་ནེ་

པ་ལ།  ཕ་ཁི་སི་ཐན་སོགས་རྒྱལ་ཁབ་ཕྱི་ནང་གི་ཆོས་

ལུགས་དང་མི་རིགས་མང་པོའི་གནས་རི་ཡིན་པས།  ཁོང་

ཚོའི་ཆེད་མཁས་པའང་འདིའི ་སྐོར་ལ་སྤྲོ་བ་ཆེན་པོ་

འདུག  ཨུ་རུ་སུ་དང་འཇར་མན་གྱི་མཁས་པ་མང་པོ་

ཞིག་ལ་འདིའི་ཐད་ཀྱི་ཞིབ་འཇུག་དང་གསུང་རྩོམ་ཡང་

འདུག  ནུབ་ཕྱོགས་ཀྱི་མཁས་པ་དག་གིས་བོད་ཀྱི་རི་ཆུའི་

རིག་གནས་ལ་ཞིབ་འཇུག་མི་ཉུང་བ་ཞིག་བྱས་ཡོད་པ་

ལས།  སྐད་གྲགས་ཆེ་ཤོས་ནི《བོད་ཀྱི་ལྷ་འདྲེ》aཞེས་

པའི་དེབ་ཡིན་ལ་དེའི་རྩོམ་པ་པོ་ནི་ལོ་ན་གཞོན་དུས་ཚེ་

ལས་འདས།  རིག་གཞུང་ལ་འཇུས་པའི་དུས་ཡུན་ཤིན་

ཏུ་ཐུང་བའི་ཚེ་སྲོག་དེས་དཔེ་དེབ་དེ་འདྲའི་མང་པོ་

བཀླགས་པ་ནི་ཧ་ལས་དགོས་པ་ཞིག་རེད།  བོད་མིས་

རི་ཆུར་དད་གུས་བྱེད་པ་དེ་ཐོག་མར་བོན་ཆོས་ལས་

བྱུང་།  བོད་མིས་ནང་བསྟན་དང་ལེན་བྱས་པ་དང་།  ལྷག་

པར་དུ་སློབ་དཔོན་པདྨ་འབྱུང་གནས་བོད་དུ་སླེབས་

རྗེས་ལྷ་འདྲེ་མང་པོ་དབང་དུ་བསྡུས་ནས་ནང་བསྟན་

གྱི་སྲུང་མར་བསྐོས།  དཔེར་ན་ཇོ་མོ་ཚེ ་རིང་མཆེད་ 

a  《西藏的神灵与鬼怪》ནི་ནེ་པེ་སི་ཅི·ཝོ་ཅེ་ཁོ་ཝེ་ཚི་རེ་ནེ·ཏི་ 

(Nebesky·Wojkowitz,Rene  De)ཡིས་བརྩམས།  རྩོམ་པ་པོ་ལོ་

ན་གཞོན་སྒང་ལ་ཚེ་ལས་འདས།  དེབ་འདིར་ཆོས་སྐྱོང་སྲུང་མའི་

རིགས་དབྱེ་དང་།  རྣམ་པ།  མཚོན་རྟགས།  འཇིག་རྟེན་ལས་འདས་

པའི་སྲུང་མ་དང་འཇིག་རྟེན་གྱི་སྲུང་མ་ལྷ་དང་ལྷ་ལ་དད་པའི་སྐོར་

སོགས་ངོ་སྤྲོད་བྱས་ཡོད།  དེབ་འདི་རྗེས་སུ་ཞེ་ཅི་ཧྲེང(谢继胜)གིས་

རྒྱ་ཡིག་ཏུ་བསྒྱུར་ཏེ1993ལོའི་ཟླ5པར་བོད་ལྗོངས་མི་དམངས་དཔེ་

སྐྲུན་ཁང་གིས་པར་དུ་བསྐྲུན། 

ལྔbདང་བརྟན་མ་བཅུ་གཉིསc སོགས་ལྟ་བུ་རེད།  ད་

ལྟའི་ལས་འགན་ནི་དེ་དག་སྔོག་འདོན་དང་ལེགས་སྒྲིག་

གང་མགྱོགས་བྱ་རྒྱུ་དེའོ།  །

ལི་ཁྲེན་ཧྲེང་།  ཁྱེད་ཀྱིས་ལས་གཞི་འདི་བསྒྲུབས་པའི་

གནས་ཚུལ་ངོ་སྤྲོད་གནང་རོགས། 

བློ་བཟང་ལྷུན་གྲུབ་རྡོ་རྗེ།  2012ལོར“མཚོ་བོད་མཐོ་

b “བོད་མི་རིགས་ཀྱིས་ཧི་མ་ལ་ཡའི་དབུས་རྒྱུད་ཀྱི་ལྷུན་པོ་ལྔ་པོ་དེ་ལ་

ཇོ་མོ་ཚེ་རིང་མཆེད་ལྔ་ཞེས་འབོད་ལ།  དེ་ལ་ཡང་བྱེ་བྲག་ཏུ་མིང་

འབོད་ཚུལ་གསུམ་ཡོད་དེ།  ཇོ་མོ་ཚེ་རིང་མཆེད་ལྔ།  ལྷ་སྨན་ཚེ་རིང་

མཆེད་ལྔ།  བཀྲ་ཤིས་ཚེ་རིང་མཆེད་ལྔ་བཅས་ཡིན།  དེ་དག་གི་མིང་

འབོད་ཚུལ་མི་གཅིག་ཀྱང་མཚོན་བྱ་དང་དམིགས་ཡུལ་གཅིག་ཏུ་

བབས་འདུག  འཛམ་གླིང་གི་ཆེས་མཐོ་བའི་རི་བོ་སྟེ་ཇོ་མོ་གླང་མ་

ནི་ཇོ་མོ་ཚེ་རིང་མཆེད་ལྔའི་ནང་ཚན་གྱི་ཨང་རིམ་གསུམ་པ་ཡིན་

པས་དེ་ལ་ལྷ་མོ་གསུམ་པར་ཡང་འབོད།  ”བློ་བཟང་ལྷུན་གྲུབ་རྡོ་

རྗེ།  《རི་བོ་ཧི་མ་ལ་ཡ་དང་ཇོ་མོ་ཚེ་རིང་མཆེད་ལྔ།  —རི་བོ་ཁ་བ་

དཀར་པོ་དང་ཧི་མ་ལ་ཡའི་རིག་གནས་སྣ་མང་ཅན་གྱི་རྒྱལ་སྤྱིའི་

རིག་གཞུང་བགྲོ་གླེང་སྟེང་གི་དཔྱད་རྩོམ》  (ཀྲུང་གོའི་བོད་རིག་

པ།  2015.4  P8.)དཔྱད་རྩོམ་འདིར་ད་དུང་ཇོ་མོ་ཚེ་རིང་མཆེད་ལྔའི་

མཚན་དང་།  བཞུགས་སྟངས།  སྐུ་མདོག  བཅིབས་རྟ།  ཕྱག་ཆས་

སོགས་ཀྱི་སྐོར་མང་དུ་བརྗོད་ཡོད། 

c  བརྟན་མ་བཅུ་གཉིས་ནི་ཀུན་གྲགས་མ་དང་།  ཀུན་བཟང་

མོ།  གཡའ་མ་སྐྱོང་།  བགེགས་ཀྱི་གཙོ་སྟེ་བདུད་མོ་བཞི་དང་།  བོད་

ཁམས་སྐྱོང་དང་།  སྨན་གཅིག་མ།  གཡར་མོ་སིལ།  གཡུ་སྒྲོན་མ་སྟེ་

སྨན་མོ་བཞི།  སྤྱན་གཅིག་མ་དང་།  དཔལ་གྱི་ཡུལ།  དྲག་མོ་རྒྱལ།  ཀླུ་

མོ་དཀར་མོ་སྟེ་གནོད་སྦྱིན་མོ་བཞི་བཅས་བོད་ཁམས་སྐྱོང་བའི་མོ་

རྒྱུད་ཀྱི་ཡུལ་ལྷ་བཅུ་གཉིས་ལའོ།  །དེའི་སྐོར་ལ་གྲ་བཞི་མིག་དམར་

ཚེ་རིང་གི་དཔྱད་རྩོམ《བོད་བརྒྱུད་ནང་བསྟན་གྱི་བསྟན་སྲུང་བྱེ་

བྲག་བརྟན་མ་བཅུ་གཉིས་ཀྱི་སྐོར་མདོ་ཙམ་གླེང་བ》  (བོད་ལྗོངས་

སློབ་གྲྭ་ཆེན་མོའི་རིག་དེབ།  2013.1  P97)ཞེས་པར།  “བརྟན་མ་

བཅུ་གཉིས་ནི་བོད་ཀྱི་ས་སྐྱེས་རྡོ་སྐྱེས་ཀྱི་སྲུང་མ་ཡིན་ཞིང་།  སློབ་

དཔོན་པདྨ་འབྱུང་གནས་ཀྱིས་དམ་ལ་བཏགས་ཏེ་སངས་རྒྱས་བསྟན་

པའི་བསྟན་སྲུང་དུ་གྱུར་པ་དང་།  སྐྱེས་ཆེན་དམ་པ་དུ་མས་དད་པ་

བྱས་ཤིང་ཆོས་སྐོར་མཛད་པ།  ད་དུང་དགོན་པ་ཁག་ཅིག་གིས་རང་

གི་བསྟན་སྲུང་དུ་བསྐོས་ཏེ་མཆོད་པ་འབུལ་སྲོལ་ཡོད་པས།  བརྟན་

མ་བཅུ་གཉིས་ཞེས་བོད་ཀྱི་ཡུལ་ལུང་གང་སར་སྙན་གྲགས་ཆེ་བར་

མ་ཟད།  དད་ལྡན་མང་ཚོགས་ཀྱིས་དད་པ་ཆེན་པོ་བྱེད་ཅིང་།  ད་

ལྟའི་དུས་སུའང་ཡུལ་ལྷ་དང་བསྟན་སྲུང་དུ་ངོས་འཛིན་ཏེ་ལྷ་བསང་

འབུལ་བ་དང་།  གཏོར་མ་བཤམས་པ།  གཟུངས་སྔ·གས་འདོན་པ་

སོགས་བྱས་ཏེ་དད་པའི་ཚུལ་དུ་གནས་བཞིན་ཡོད།”  ཅེས་གསལ། 

མཚོ་སྔོན་སྤྱི་ཚོགས་ཚན་རིག   2024ལོའི་དེབ་བཞི་པ།

སྒང་གི་རི་ཆུའི་རིག་གནས”ཀྱི་ལས་གཞི་དངོས་སུ་དབུ་

བཙུགས།  བོད་རིག་པ་ཞིབ་འཇུག་ལྟེ་གནས་ཀྱི་སྤྱི་ཚོགས་

དཔལ་འབྱོར་ཞིབ་འཇུག་སུའོ་ཡི་ལས་གྲོགས་བསྟན་

འཛིན་ལྷུན་གྲུབ་སོགས་ཀྱིས་ང་ལ་རོགས་འདེགས་ཀྱིས་

ལས་འགོ་བཙུགས།  དེ་དང་ཆབས་ཅིག་ངས་ད་དུང་བོད་

ཁུལ་དང་ནང་ལོགས་ཀྱི་མཐོ་རིམ་སློབ་ཆེན་དང་ཞིབ་

འཇུག་སྒྲིག་གཞིའི་ཆེད་མཁས་པ་རྩ་འཛུགས་ཀྱིས་ཟབ་

ཞུགས་བྱ་རུ་བཅུག  གཞན་ཡང་མཚོ་བོད་མཐོ་སྒང་གི་

རི་ཆུའི་རིག་གནས་ཐད་སེམས་ཁུར་དང་དོ་སྣང་བྱེད་

མཁན་བོད་འབྲེལ་ས་ཁུལ་གྱི་དམངས་ཁྲོད་མི་སྣ300ལྷག་

ཙམ་བྱུང་བས་དཔུང་སྡེ་ཞིག་ཆགས།  སྐབས་དེར་ཞིབ་

འཇུག་གྲོན་དངུལ་ཁག་གཅིག་ལ་ཆོག་མཆན་སྤྲད་ཀྱང་

ད་དུང་མི་འདང་བས་ངས་ཐབས་ཤེས་བཏོན་ནས་ས་

གནས་ཁག་ཏུ“བསོད་སྙོམས”ལ་ཕྱིན་པ་ཡིན།  ཐོག་མར་

ཀན་སུའུ་ཞིང་ཆེན་གྱི་འགོ་ཁྲིད་བཙལ་ཏེ་ཀན་སུའུ་ཡང་

མཚོ་བོད་མཐོ་སྒང་གི་ཆ་ཤས་ཤིག་ཡིན་པ་དང་།  ད་ལྟ་

སྐྱེ་ཁམས་རིག་གནས་ཡུལ་སྐོར་འཕེལ་རྒྱས་གཏོང་དགོས་

པས།  གལ་ཏེ་ང་ཚོ་རང་ཉིད་ཀྱིས་ཀྱང་ཀན་སུའུ་ཡི་རི་ཆུ་

ལ་རིག་གནས་ག་འདྲ་ཞིག་ཡོད་པ་མ་རྟོགས་ཚེ་མི་གཞན་

ལ་ཇི་ལྟར་བཤད་ཅེས་ཞུས་པར།  ཁོང་ཚོས་དེར་གནས་

ལུགས་འདུག་ཅེས《ཀན་སུའུ་ཡི་གླེགས་བམ》གྱི་བརྟག་

ཞིབ་དང་རྩོམ་འབྲིའི་ལས་འགན་ཀན་སུའུ་ཞིང་ཆེན་བོད་

རིག་པ་ཞིབ་འཇུག་སུའོ་ལ་སྤྲད་པ་དང་འགྲོ་གྲོན་ཡང་

བཀོད་སྒྲིག་བྱས།  མཚོ་སྔོན་ནི་ངའི་ཕ་ཡུལ་ཡིན་པས།  ཁོ་

བོ་མཚོ་སྔོན་གྱི་ཁུལ་སོ་སོར་ཕྱིན་ཏེ་ཁུལ་ཨུའི་ཧྲུའུ་ཅི་དང་

ཁུལ་དཔོན་རྣམས་བཙལ།  ད་དུང་སི་ཁྲོན་གྱི་རྔ་བ་ཁུལ་

དང་དཀར་མཛེས་ཁུལ་ལ་ཕྱིན་པས་སྐབས་དེའི་རྔ་བ་

ཁུལ་གྱི་ཧྲུའུ་ཅི་ལིའུ་ཙུའོ་རྨིན(刘作民)སྐུ་དངོས་ཀྱིས་མི་

སྣ་སྒྲིག་འཛུགས་དང་བཀོད་སྒྲིག་བྱས་ཏེ《རྔ་བའི་གླེགས་

བམ》ལེགས་སྒྲུབ་བྱས།  ད་ལྟ་ལས་གཞི་འདིའི་གྲུབ་འབྲས་

སུ་ཁྱོན་བསྡོམས་དེབ5བཏོན་ཡོད་པ་དེའི་ནང《སྔོན་

འགྲོའི་སྤྱི་བཤད》དེབ་དང་།  མཚོ་སྔོན་གྱི《མཚོ་ལྷོའི་

གླེགས་བམ》  《མགོ་ལོག་གི་གླེགས་བམ》  《རྨ་ཆེན་གནས་

བཤད》  《གཉན་པོ་གཡུ་རྩེའི་གནས་ཡིག》བཅས་ཡིག་

འབྲུ་ཁྲི300ལྷག་ཙམ་ཡོད།  གླེགས་བམ་གཞན་ཁག་ཅིག་

ལེགས་པར་གྲུབ་སྟེ་བོད་རིག་པ་དཔེ་སྐྲུན་ཁང་གིས་རྩོམ་

སྒྲིག་བྱས་ནས་པར་སྐྲུན་བྱེད་པའི་སྒང་ཡིན།  གཞན་ཡང་

གླེགས་བམ་ཁག་ཅིག་ད་དུང་རྩོམ་སྒྲིག་བྱེད་བཞིན་ཡོད་

པ་ནི་དཔེར་ན《ཡུལ་ཤུལ་གྱི་གླེགས་བམ》དང《རྨ་ལྷོའི་

གླེགས་བམ》  《ཀན་སུའུ་ཡི་གླེགས་བམ》  《དཔའ་རིས་ཀྱི་

གླེགས་བམ》  《ལྷ་སའ་ིགླེགས་བམ》  《གཉན་ཆནེ་ཐང་ལྷའ་ི

གནས་བཤད》  《ཟ་ིལིང་ག་ིགླེགས་བམ》  《དཀར་མཛསེ་ཀྱི་

གླེགས་བམ》  《མངའ་རསི་ཀྱི་གླེགས་བམ》  《ལྷོ་ཁའ་ིགླེགས་

བམ》  《གཞསི་ཀ་རྩེའ་ིགླེགས་བམ》བཅས་ལྟ་བུའ།ོ  །ཡངོས་

སུ་གྲུབ་ཚ་ེདབེ30ལྷག་ཙམ་འདནོ་ཐུབ་ངསེ་ཡནི། 

ལས་གཞི་འདིས་བོད་ཁུལ་གྱི་ས་གནས་ཁག་གིས་རི་

ཆུའི་རིག་གནས་ལ་ཞིབ་འཇུག་བྱེད་པའི་སྤྲོ་སེམས་ཆེ་རུ་

བསྐྱེད་པས།  ད་ལྟ་ས་གནས་མང་པོས་རང་ས་གནས་ཀྱི་

རི་ཆུའི་རིག་གནས་ལོ་རྒྱུས་འབྲི་བཞིན་འདུག  ངས་ཤེས་

གསལ་ལྟར་ན།  བོད་ལྗོངས་ནག་ཆུ་ཁོ་ནས་དེབ9བཏོན་

པ་དང་མཚོ་སྔོན་ཡུལ་ཤུལ་གྱིས་དེབ8བཏོན་པ་ཚང་མ་

ས་གནས་རང་གིས་གཙོ་གཉེར་གྱིས་ཞིབ་འཇུག་དང་རྩོམ་

འབྲི།  དཔེ་སྐྲུན་བཅས་བྱས་པ་རེད།  རང་ཉིད་ཀྱི་ལས་ཀ་

ཕྲན་བུ་དེས་མི་དེ་བས་མང་བར་སྤྲོ་སེམས་བསླངས་པ་

མཐོང་སྐབས་ང་རང་ཧ་ཅང་དགའ་བྱུང་།  དགོད་གཏམ་

ཞིག་བཤད་འདོད་པ་ནི།  ཐེངས་ཤིག་ལས་གཞི་ཚོ་ཆུང་ལ་

ཞུགས་པའི་ཀྲུང་དབྱང་མི་རིགས་སློབ་ཆེན་གྱི་དགེ་རྒན་

ཞིག་གིས་ང་ལ་མི་ཞིག་གི་རྩོམ་ཡིག་ནང་ང་ཚོའི་གྲུབ་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

འབྲས་དྲངས་ཀྱང་མཆན་བཀོད་མི་འདུག་པས།  ཁོས“ཁེ་

དབང་སྲུང་སྐྱོབ”ཀྱིས་གཏུག་བཤེར་བྱ་རྩིས་ཡིན་ཟེར།  དེ་

དུས་ངས་ཁོ་ལ་ཁྱོད་ཀྱིས་དེ་ལྟར་མ་བྱེད།  ང་ཚོས་ཞིབ་

འཇུག་བྱེད་པ་ནི་མཚན་སྙན་དང་ལས་འཕར།  རྩོམ་ཡནོ་

བཅས་ཀྱི་ཆདེ་དུ་མ་ཡནི་པར།  རགི་གཞུང་ལས་རགིས་དང་

སྤྱི་ཚོགས་སྟེང་ནས་ང་ཚོའི་ལྟ་བ་རྒྱུས་ལོན་དང་དང་ལེན་

བྱེད་པའི་ཆེད་དུ་ཡིན།  ཁོས་ང་ཚོའི་གྲུབ་འབྲས་སྤྱད་དེ་

མི་དེ་བས་མང་བར་མཚོ་བོད་མཐོ་སྒང་གི་སྐྱེ་ཁམས་ཁོར་

ཡུག་སྲུང་སྐྱོབ་ཀྱི་གལ་ཆའེ་ིརང་བཞནི་ཤསེ་སུ་བཅུག་ཚ་ེད་ེ

ནི་བྱ་བ་བཟང་པ་ོཞགི་རདེ།  གལ་ཏ་ེམཁས་པ་དང་དཔནོ་

རིགས།  མི་དམངས་མང་ཚོགས་བཅས་སྔར་ལས་མང་བ་

ཞིག་ལ་ངོས་འཛིན་འདི་འདྲ་བྱུང་ནས་སྐྱེ་ཁམས་ཁོར་ཡུག་

སྲུང་སྐྱོབ་བྱེད་ཐུབ་ན་ང་ཚའོ་ིདམིགས་ཡུལ་འགྲུབ་སོང་བ་

རདེ་ཅསེ་བརྗོད་པ་ཡནི། 

ལི་ཁྲེན་ཧྲེང་།  ཁྱེད་ཀྱིས་མཚོ་བོད་མཐོ་སྒང་གི་ཁོར་

ཡུག་སྲུང་སྐྱོབ་ཞིབ་འཇུག་གནང་བའི་ལོ་ངོ་འདི་དག་གི་

རངི་ལ་དཀའ་ངལ་དང་འགལ་རྐྱེན་གང་འདྲར་ཕྲད་དམ། 

བློ་བཟང་ལྷུན་གྲུབ་རྡོ་རྗེ།  ལོ་ངོ་དེ་དག་དང་ལྷག་

པར་དུ་ལས་ཀ་འདིའི་འགོ་བརྩམས་མ་ཐག་པ་སྟེ།  མཚོ་

བོད་མཐོ་སྒང་གི་སྣོད་བཅུད་ཁོར་ཡུག་ལ་ཞིབ་འཇུག་

གི་དབུ་བཙུགས་ཏེ་འབྲེལ་ཡོད་སྡེ་ཁག་ལ་གྲོས་གཞི་

བཏོན་དུས་འགན་རྐྱེན་ཅི་ཡང་མ་བྱུང་བ་ཞིག་ཀྱང་མ་

ཡིན།  སྐབས་དེར་འགོ་ཁྲིད་ལས་བྱེད་པ་ཁ་ཤས་ཚུད་

པའི་མི་མི་ཉུང་བ་ཞིག་གིས་ལས་ཀ་འདིའི་དོན་སྙིང་ལ་

གོ་བ་དེ་ཙམ་ལོན་མི་འདུག  གྲོན་དངུལ་གྲབས་གསོག་

དང་མི་སྣ་རྩ་འཛུགས་བྱེད་ཆེད་ངས་ས་གནས་ཁག་མང་

པོའི་སྲིད་གཞུང་སྡེ་ཁག་ལ་རོགས་འདེགས་ཀྱི་རེ་བ་ཞུས་

པར།  ཧུར་ཐག་གིས་རྒྱབ་སྐྱོར་གནང་མཁན་བྱུང་ལ་ཁ་ཡ་

མི་བྱེད་མཁན་ཡང་བྱུང་།  ད་དུང་ཁྲེལ་དགོད་དང་ཟུར་

ཟ་བྱེད་མཁན་ཡང་བྱུང་།  མི་ལ་ལས་ད་ལྟ་ང་ཚོས་ལྟོ་རྒྱབ་

ཀྱི་གནད་དོན་ཡང་ཡག་པོ་འཁྱོངས་མེད་པར་ཁོར་ཡུག་

སྲུང་སྐྱོབ་ཀྱིས་ཅི་ཞིག་བྱ་ཟེར།  ཡིན་ན་ཡང་ང་རང་བློ་

མ་ཕམ།  གལ་ཏེ་མགོ་རྩོམ་ས་ནོར་མེད་ཚེ་རྒྱུན་འཁྱོངས་

ཀྱིས་མདུན་དུ་བསྐྱོད་ན་མཇུག་འབྲས་བཟང་པོ་ཞིག་

ཡོད་པར་ཡིད་ཆེས་ཡོད།  ལོ་འདི་འགའི་རིང་ནས་རྒྱལ་

ཁབ་ཀྱིས་མཚོ་བོད་མཐོ་སྒང་གི་ཁོར་ཡུག་སྲུང་སྐྱོབ་ལ་

སྔར་བས་མཐོང་ཆེན་བྱེད་པ་དང་མཉམ་དུ་ང་ཚོའི་ཞིབ་

འཇུག་ལས་དོན་ལའང་ལས་རིགས་ཁག་གིས་དོ་ཁུར་ཆེན་

པོ་བྱེད་ཀྱིན་འདུག  ཕྱིས་སུ་མདོ་ལ་རིང་མོར་ཁོར་ཡུག་

གཏོར་བརླག་གི་དོན་རྐྱེན་ཚབས་ཆེན་བྱུང་བས།  མཐར་

ཀྲུང་དབྱང་གིས་དོ་སྣང་བྱུང་བ་དང་འབྲེལ་ཡོད་འགན་

འཁུར་བར་ཡང་ཐག་གཅོད་བྱས་པ་རེད།  དེ་དུས་ཁོང་

ཚོས་ང་ལ་བཤད་རྒྱུར།  དགེ་རྒན་བློ་བཟང་ལགས།  ཁྱེད་

ལ་དངོས་གནས་མ་འོངས་སྔོན་དཔག་གི་མཁྱེན་པ་འདུག་

ཟེར།  དོན་དངོས་ཐོག་ང་ནི་གུང་ཁྲན་ཏང་ཡོན་ཞིག་དང་

རྩོམ་པ་པོ་ཞིག  འབྲོག་ཕྲུག་ཅིག་སྟེ་མཚོ་བོད་མཐོ་སྒང་གི་

སྐྱེ་ཁམས་སྲུབ་སྐྱོབ་ཐད་རང་ཉིད་ཀྱི་ནུས་ཤུགས་ཕྲན་བུ་

བཏོན་པ་ཙམ་ལས་མ་འདས། 

ལོ་འདི་འགའི་རིང་སྤྱི་ཁྱབ་ཧྲུའུ་ཅི་ཞི་ཅིན་ཕིང་དང་

ཏང་ཀྲུང་དབྱང་གིས་མཚོ་བོད་མཐོ་སྒང་གི་གོ་བབ་ལ་

མཚན་ཉིད་གསལ་པོར་གནང་སྟེ།a  མཚོ་བོད་མཐོ་སྒང་

a སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས2017ལོའི་ཟླ8པའི་ཚེས19ཉིན།  ཀྲུང་

གོའི་ཚན་རིག་གླིང་མཚོ་བོད་མཐོ་སྒང་ཕྱོགས་བསྡུས་ཚན་ཞིབ་རུ་

ཁག་ལ་གནང་བའི་ཤིས་བརྗོད་འཕྲིན་ཡིག་ཏུ།  “མཚོ་བོད་མཐོ་སྒང་

ནི་རང་རྒྱལ་གྱི་སྐྱེ་ཁམས་བདེ་འཇགས་ཀྱི་ལྕགས་རི་གལ་ཆེན་ཞིག་

དང་།  འཐབ་ཇུས་ཐོན་ཁུངས་གསོག་འཇོག་གི་རྟེན་གཞི་དང་།  ཀྲུང་

ཧྭ་མི་རིགས་ཀྱི་དམིགས་བསལ་ཁྱད་ཆོས་ལྡན་པའི་རིག་གནས་སྲུང་

སྐྱོབ་ས་ཁུལ་གལ་ཆེན་ཞིག་ཡིན”ཞེས་དང་།  “མཚོ་བོད་མཐོ་སྒང་

ནི་འཛམ་གླིང་གི་ཡང་རྩེ་དང་།  ཨེ་ཤ་ཡའི་ཆུ་མཛོད།  སའི་གོ་ལའི་

གླིང་སྣེ་གསུམ་པ་ཡིན”ཞེས་མཚོ་བོད་མཐོ་སྒང་གི་སྐྱེ་ཁམས་སྲུང་

སྐྱོབ་ཀྱི་དོན་སྙིང་ལ་གདེང་འཇོག་དང་བླང་བྱ་ནན་མོ་བཏོན། 

ནི“ལྕགས་རི་གཉིས་དང་རྟེན་གཞི་བཞི”སྟེ་སྐྱེ་ཁམས་བདེ་

འཇགས་ལྕགས་རི་དང་རྒྱལ་ཁབ་བདེ་འཇགས་ལྕགས་

རི་གཉིས་དང་།  ཁྱད་ལྡན་ཞིང་ལས་ཐོན་རྫས་ཀྱི་རྟེན་

གཞི།  ཁྱད་ལྡན་རིག་གནས་སྲུབ་སྐྱོབ་ཀྱི་རྟེན་གཞི།  འཐབ་

ཇུས་གསོག་འཇོག་གི་རྟེན་གཞི།  འཛམ་གླིང་ཡུལ་སྐོར་

དམིགས་ཡུལ་ཁུལ་གྱི་རྟེན་གཞི་བཅས་བཞིའོ།  །དེ་ནི་སྐྱེ་

ཁམས་ཁོར་ཡུག་དང་རིག་གནས་སྲུང་སྐྱོབ་ལ་དོན་སྙིང་

ཆེན་པོ་ལྡན་ཏེ།  མཚོ་བོད་མཐོ་སྒང་གི་འཐབ་ཇུས་གཏན་

ཁེལ་མངོན་འགྱུར་བྱེད་པའི་སྲོག་ཤིང་ཡིན།  སྤྱི་ཁྱབ་ཧྲུའུ་

ཅི་ཞི་ཅིན་ཕིང་གིས་ཚན་རིག་ཞིབ་འཇུག་པ་ལ་མཚོ་བོད་

མཐོ་སྒང་གི་ཞིབ་འཇུག་དང་སྲུང་སྐྱོབ་ཀྱི་ལས་དོན་ཡག་

པོ་བསྒྲུབ་དགོས་པའི་བླང་བྱ་བཏོན་པ་དང་།  ང་ཚོར་

མཚོ་བོད་མཐོ་སྒང་སྲུང་སྐྱོབ་དང་མཛེས་སྡུག་ལྡན་པའི་

མེས་རྒྱལ་འཛུགས་སྐྲུན་བྱ་དགོས་པའི་བླང་བྱ་བཏོན་པས་

ང་ཚོར་ཡང་སྔར་ལས་ལྷག་པའི་ཡིད་ཆེས་འཕེལ། 

ལི་ཁྲེན་ཧྲེང་།  འཛམ་གླིང་ཧྲིལ་པོ་ཅན་དུ་འགྱུར་

བའི་རྒྱབ་ལྗོངས་འོག  འཛམ་གླིང་གི་རྒྱལ་ཁབ་དང་རིགས་

རྒྱུད་མང་ཆེ་བ་རང་འགུལ་དང་གཞན་དབང་གང་རུང་

གིས་རྒྱལ་སྤྱིའི་ལས་བགོས་དང་།  ངལ་རྩོལ་ནུས་ཤུགས་

དང་ཚོང་ཟོག་འཁོར་རྒྱུག་མ་ལག་བཅས་ཀྱི་ནང་དུ་ཞུགས་

པ་རེད།  ཀྲུང་གོ་འཛམ་གླིང་ཚོང་དོན་རྩ་འཛུགས་ནང་

ཞུགས་རྗེས།  ཁྱོན་ཡོངས་ནས་རྒྱལ་སྤྱིའི་དཔལ་འབྱོར་

མ་ལག་ནང་ཟབ་ཞུགས་བྱས་པས་དཔལ་འབྱོར་འཕེལ་

རྒྱས་མགྱོགས་སུ་སོང་བ་དང་།  དམངས་ཀྱི་འཚོ་བའི་ཆུ་

ཚད་ཀྱང་ཧ་ཅང་མཐོ་རུ་ཕྱིན།  འོན་ཀྱང་གྲུབ་འབྲས་དེ་

དག་ཐོབ་པ་དང་ཆབས་ཅིག་ཁོར་ཡུག་ལ་གཏོར་བརླག་

ཚབས་ཆེན་ཕོག་པ་དང་ཐོན་ཁུངས་ཟད་གྲོན་ཆེ་དྲགས་

པ་སོགས་རྒྱུན་མཐུད་འཕེལ་རྒྱས་འགྲོ་བར་འགལ་རྐྱེན་

ཐེབས་པས།  ཀྲུང་དབྱང་གིས“སྐྱེ་ཁམས་དཔལ་ཡོན་

འཛུགས་སྐྱོང”གི་གལ་ཆེའི་རང་བཞིན་དེ་སྔར་མེད་པའི་

མཐོ་ཚད་དུ་བཞག་པ་རེད།  བོད་འབྲེལ་ས་ཁུལ་ཡང་ཀྲུང་

གོའི་ས་ཁུལ་གཞན་དག་དང་འདྲ་བར་སྐྱེ་ཁམས་ཀྱི་གནད་

དོན་ལ་ཕྲད་པས།  ཕྱོགས་ཁ་ཤས་ཐད་ཀྱི་ལས་འགན་གྱི་

དཀའ་ཚེགས་དེ་བས་ཆེ་རུ་ཕྱིན།  ཇི་ལྟར་བྱས་ཏེ་གོ་ལ་

ཧྲིལ་པོ་ཅན་གྱི་རྒྱབ་ལྗོངས་འོག་དཔལ་འབྱོར་འཕེལ་རྒྱས་

དང་མི་དམངས་ཀྱི་འཚོ་བ་རྒྱུན་ཆད་མེད་པར་མཐོ་རུ་

འགྲོ་རྒྱུར་འགན་ལེན་ཐུབ་པ་དང་ཆབས་ཅིག  བོད་འབྲེལ་

ས་ཁུལ་གྱི་སྐྱེ་ཁམས་ཁོར་ཡུག་སྲུང་སྐྱོབ་ཡག་པོ་བྱས་ནས་

རྒྱུན་མཐུད་འཕེལ་རྒྱས་མངོན་འགྱུར་ཡོང་བར་བྱེད་པར་

ཁྱེད་ལ་བསམ་ཚུལ་དང་གྲོས་གཞི་གང་ཞིག་ཡོད་དམ། 

བློ་བཟང་ལྷུན་གྲུབ་རྡོ་རྗེ།  འདི་ནི་འཛམ་གླིང་གི་

རྒྱལ་ཁབ་ཁག་ཐུན་མོང་ལ་ཕྲད་པའི་དཀའ་གནད་ཅིག་

རེད།  ངས་ཀྲུང་དབྱང་གིས་མཚོ་བོད་མཐོ་སྒང་ནི“འཛམ་

གླིང་ཡུལ་སྐོར་དམིགས་ཡུལ་ཁུལ”དུ་གཏན་འཁེལ་བྱས་

པར་དམིགས་སུ་དོ་སྣང་བྱུང་སྟེ།  《མཚོ་བོད་མཐོ་སྒང་

གི་ཁོར་ཡུག་དང་ཡུལ་སྐོར》ཞེས་པའི་དཔེ་དེབ་ཆེད་དུ་

རྩོམ་སྒྲིག་བྱས་ནས།  ཡུལ་སྐོར་ནི་སྦགས་བསླད་མེད་པའི་

བཟོ་ལས་ཤིག་ཡིན་པས་གཏེར་ཁ་སྔོག་འདོན་དང་རྩྭ་

ཐང་གསར་སྦོལ།  ཤིང་སྡོང་གང་དགར་གཅོད་པ་ལས་

ཡག་པ་ཡོད་ཅེས་བཤད་པ་ཡིན།  འོན་ཀྱང་བོད་ཁུལ་གྱི་

ཡུལ་སྐོར་ལས་རིགས་འཕེལ་རྒྱས་གཏོང་བར་སྐྱེ་ཁམས་

ཁོར་ཡུག་སྲུང་སྐྱོབ་བྱ་རྒྱུ་སྔོན་འགྲོའི་ཆ་རྐྱེན་དུ་བཟུང་

ནས།  མཚོ་བོད་མཐོ་སྒང་གི་ཡུལ་སྐོར་ལས་རིགས་ནི་ཅིས་

ཀྱང་སྐྱེ་ཁམས་ཡུལ་སྐོར་ཡིན་པར་བྱ་དགོས།  འཁྱགས་

རོམ་དང་གངས་རི།  རྩྭ་ཐང་བཅས་སྲུང་སྐྱོབ་བྱ་དགོས་

ལ།  ས་གནས་མི་དམངས་མང་ཚོགས་ཀྱི་ཁེ་ཕན་ཡང་

སྲུང་སྐྱོབ་བྱ་དགོས།  ཡུལ་སྐོར་གསར་སྤེལ་བྱས་པ་བརྒྱུད་

དེ་དམངས་ཀྱི་འཚོ་བའི་ཆུ་ཚད་མཐོ་རུ་གཏོང་བ་དང་

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

ཆབས་ཅིག་ས་གནས་ཀྱི་སྐྱེ་ཁམས་རིག་གནས་སྲོལ་རྒྱུན་

ལ་བརྩི་འཇོག་བྱས་ཏེ།  དེང་རབས་སྤྱི་ཚོགས་ཀྱི་ཚད་

བརྒལ་འཛད་སྤྱོད་རིག་གནས་ཀྱིས་མཚོ་བོད་མཐོ་སྒང་

གི་ཁོར་ཡུག་ལ་བཏང་བའི་གཏོར་བརླག་དང་།  གཏོར་

བརླག་རང་བཞིན་གྱི་གསར་སྤེལ་བེད་སྤྱོད་སྔོན་འགོག་བྱ་

དགོས།  མི་རྣམས་ལ་སློབ་གསོ་བཏང་བ་བརྒྱུད་ནས་མཚོ་

བོད་མཐོ་སྒང་ནི་ཀྲུང་གོ་དང་ཐ་ན་འཛམ་གླིང་ཡོངས་ཀྱི་

སྐྱེ་ཁམས་བདེ་འཇགས་ལྕགས་རི་དང་མཇུག་མཐའི་དག་

ཞིང་ཡིན་པའི་འདུ་ཤེས་གཟུག་དགོས། 

ན་ནིང་མཚོ་སྔོན་གཙང་གསུམ་འབྱུང་ཡུལ་འཕེལ་

རྒྱས་ཐེབས་རྩ་ལྷན་ཚོགས་ཀྱིས་ང་རང་རྫ་ཆུའི་སྟོད་རྒྱུད་

ཀྱི་རྫ་སྟོད་རྫོང་དུ་རྟོག་ཞིབ་བྱེད་པར་གདན་དྲངས་པས་

གཙང་གསུམ་ཆུ་འགོའི་རྒྱལ་ཁབ་སྤྱི་གླིང་འཛུགས་སྐྲུན་

གྱི་ཡུལ་མིའི་གནས་སྤོས་གནས་ཚུལ་ལ་རྟོག་ཞིབ་བྱས་

པ་ཡིན།  ངས་ཁོང་ཚོར་སྲུང་སྐྱོབ་ཁུལ་ནང་གི་འབྲོག་པ་

ཚང་མ་གནས་སྤོས་ཚེ་མཐའ་འབྲས་ཡག་པོ་འབྱུང་བའི་

ངེས་པ་མེད་ཅེས་རང་ཉིད་ཀྱི་ལྟ་ཚུལ་བཏོན།  ཡུལ་ཤུལ་

ཁུལ་རྫ་སྟོད་རྫོང་གིས་ཨ་རིའི་རྒྱལ་ཁབ་སྤྱི་གླིང་དོ་དམ་

ཅུའུ་ཝ་ཧྲིན་ཏོན་དམིགས་བསལ་ཁུལ་གྱི་ལས་འཛིན་

གཞོན་པ་ཧྲི་ཏི་ཧྥའུུ·མ་ཏིང(史蒂夫·马丁)ཐེངས་གཉིས་

ལ་གདན་འདྲེན་ཞུས་མྱོང་བར།  ཁོང་གིས་རྫ་སྟོད་རྫོང་

རྣམ་སྲས་ཞང་གི་སྣོད་བཅུད་ཁོར་ཡུག་དང་རང་བྱུང་

མཛེས་ལྗོངས།  འབྲོག་པའི་འཚོ་བར་བསྔགས་བརྗོད་

ཡང་ཡང་གནང་མྱོང་།  བསམ་ཚུལ་བརྗེ་རེས་ཁྲོད་ཁོང་

གིས་ཨ་རིའི་ཧོང་ཧྲི་སྤྱི་གླིང(美国黄石公元)འཛུགས་སྐྲུན་

ལས་བྱུང་བའི་བསླབ་བྱ་གླེངས་བྱུང་།  གནས་དེ་ནི་དེ་སྔ་

དབྱིན་ཏི་ཨན་པའི་གཏན་སྡོད་ཁུལ་ཡིན་པ་དང་།  དང་

ཐོག་ཁོ་ཚོས་དབྱིན་ཏི་ཨན་པ་ཚང་མ་གནས་སྤོ་རུ་བཅུག་

པས་མཐར་ཁོར་ཡུག་གི་གནད་དོན་མང་པོ་ཐོན།  དེའི་

རྒྱུ་མཚན་ནི་སྐབས་དེར་མིའི་རིགས་ཀྱི་འཚོ་སྡོད་དེའང་

སྐྱེ་ཁམས་ཁོར་ཡུག་མ་ལག་གི་ཆ་ཤས་ཤིག་ཡིན་པར་ད་

དུང་ངོས་འཛིན་ཐུབ་མེད་པས་རེད།  དེས་ང་ལ་བོད་

བརྒྱུད་ནང་བསྟན་དུ་བརྗོད་པའི“ཕྱི་སྣོད་ཀྱི་འཇིག་རྟེན་

མཉམ་གནས་ཀྱིས་གཞི་གཅིག་ཏུ་འདྲེས་ཡོད་པའི་ངོས་

མ་ལག་ཧྲིལ་པོའི་ཁ་འབྲལ་ཐབས་མེད་པའི་གྲུབ་ཆ་ཞིག་

ཡིན།  གལ་ཏེ་མིའི་འཚོ་སྡོད་མེད་པར་གྱུར་ཚེ་མ་ལག་

ཧྲིལ་པོའི་དོ་སྙོམས་བརླགས་ནས་བསམ་ཡུལ་ལས་འདས་

པའི་གནད་དོན་གསར་པ་འཐོན་སྲིད།  ཕྱོགས་གཞན་

ཞིག་ནས་འབྲོག་པའི་རྒྱུད་ལ་ད་བར་དུ་གྲུབ་ཡོང་བའི་སྐྱེ་

ཁམས་ཁོར་ཡུག་སྲུང་སྐྱོབ་ཀྱི་སྲོལ་རྒྱུན་གྱི་བློ་གྲོས་དེ་ནི་

འཚོ་གནས་ཀྱི་ཐབས་ཇུས་ཤིག་ཡིན་པའི་ཆ་ནས།  གལ་ཏེ་

འཚོ་གནས་ཁོར་ཡུག་ལ་འགྱུར་ལྡོག་བྱུང་ཚེ་བློ་གྲོས་གང་

དེའི་རྒྱུན་ཆད་ཅིང་སླར་ཡང་འབྱུང་ཐབས་བྲལ་བ་རེད། 

མཚོ་བོད་མཐོ་སྒང་འདི་ཉིད་འཛམ་གླིང་གི་མཇུག་

མཐའི་དག་ཞིང་དུ་གྱུར་པར་རྒྱུ་རྐྱེན་མང་པོ་ཡོད་དེ། 

དཔེར་ན།  རང་བྱུང་སྐྱེ་ཁམས་ཞན་པ་དང་གནམ་གཤིས་

我的家乡情怀与青藏高原的生态保护

——访洛桑灵智多杰先生

李晨升  采访   公保才让  译注

摘要：洛桑灵智多杰先生是我国生态人类学研究领域的知名学者。2020年1月初，中国社会科学院民族

学与人类学研究所的李晨升专门对洛桑灵智多杰先生进行了访谈。洛桑灵智多杰先生讲述了自己致力于藏

区生态环保研究的心路历程，介绍了他主持的《青藏高原的环境与发展》和《青藏高原环境与山水文化》

两个研究课题的成果与进展情况。洛桑先生认为，青藏高原的生态环境保护对整个中国、乃至全世界都具

有至关重要的意义，长期生活在这片土地上的藏族人民形成了一整套顺应自然、保护环境的生态文化价值

观念和传统智慧，需要我们搜集整理并发掘其中对青藏高原生态环境保护的具有现实价值的内容。

关键词：藏族山水文化；生态人类学；青藏高原环境保护



- 203 -

བདག་གིས་ཕ་ཡུལ་ལ་བཅངས་པའི་བརྩེ་སེམས་དང་མཚོ་བོད་མཐོ་སྒང་གི་སྐྱེ་ཁམས་སྲུང་སྐྱོབ།

作者简介：李晨升，中国社会科学院民族学与人类学研究所助理研究员；洛桑灵智多杰，中国青藏高

原研究会副理事长、中华环保联合会常务理事；公保才让，西北民族大学中国语言文学学部2022级博士研

究生。

Hometown Sentiment and Ecological Protection of Qinghai-Tibet Plateau

——Interview with Mr. Lozang Lhungdrup Dorjee

Interview record by Li Chensheng    Translated by Gonpo Tsering
(Li Chensheng, research assistant from the Institute of Ethnology and Anthropology of Chinese Academy of Social 
Sciences; Lozang Lhungdrup Dorjee, vice chairman of China Society of Tibetan Plateau, executive director of All-
China Environment Federation; translated by Gonpo Tsering, Ph.D candidate of the 2022 class, School of Chinese 

Language and Literature, Northwest Minzu University)

Abstract: Mr. Lozang Lhungdrup Dorjee is a well-known scholar in the field of ecological anthropology in 

China. Recently, scholars from the Institute of Ethnology and Anthropology of the Chinese Academy of Social Sciences 

specifically interviewed him. Mr. Lozang talked about his commitment to the study of ecological and environmental 

protection in Tibetan areas, and introduced the achievements and progress of the two research projects he chaired, 

"Environment and Development on the Tibetan Plateau" and "Environment and Landscape Culture on the Tibetan 

Plateau". Mr. Lozang believes that the ecological and environmental protection of the Qinghai-Tibet Plateau is of vital 

significance to the whole of China and even the whole world. Tibetan people who have lived on this land for a long time 

have formed a set of ecological and cultural values and traditional wisdom that conform to the nature and environmental 

protection. We need to collect and sort out the modern significance of the ecological and environmental protection of 

Qinghai-Tibet Plateau.

Key words:  Tibetan landscape culture; ecological anthropology; environmental protection on the Qinghai-Tibet 

Plateau

